
3 ᐃᓄᓕᒫᓂᒃ 
ᐱᓕᕆᐊᖑᑎᑕᑦ

1 ᑲᑎᒪᕐᔪᐊᕈᑎᑦ

135 ᑲᑎᒪᕐᔪᐊᖅᑐᓂᒃ 
ᐃᓚᐅᔪᑦ

19 ᖃᕋᓴᐅᔭᒃᑯᑦ 
ᑐᓴᐅᒪᔪᓕᕆᔾᔪᑎᑦ ᐅᓂᒃᑳᑦ

3 ᐅᓂᒃᑲᐅᓯᑦ

2012-2013-ᒥ 
ᐸᕐᓇᒃᑕᐅᔪᑦ

6 
ᐱᓕᕆᔾᔪᑎᒃᓴᓂᒃ 
ᐅᖃᐅᓯᐅᔪᑦ

1 ᐱᓕᕆᕝᕕᖕᓂᙶᖅᑐᑦ 
ᑎᑎᖅᑲᑦ

1  ᐃᓄᖕᓅᖓᔪᑦ 
ᑎᑎᖅᑲᑦ

3

ᓄᓇᕗᒻᒥ ᓂᕆᔭᒃᓴᖃᑦᑎᐊᖅᑐᓕᕆᔨᑦ ᑲᑐᔾᔨᖃᑎᒌᑦ 

ᔫᓂ 26, 2012-ᒥ, ᓄᓇᕗᒻᒥ ᓂᕆᔭᒃᓴᖃᑦᑎᐊᖅᑐᓕᕆᔨᑦ ᑲᑐᔾᔨᖃᑎᒌᑦ ᓴᖅᑭᑕᐅᓚᐅᖅᓯᒪᕗᖅ 
ᐱᕙᓪᓕᐊᖁᔭᐅᓪᓗᑎᒃ ᐊᑯᓂᐅᔪᒃᑯᑦ, ᐱᓕᕆᐊᖑᐃᓐᓇᕐᓗᓂ, ᐃᓚᓕᐅᔾᔨᑦᑎᐊᕐᓗᓂ, ᑲᔪᓯᑦᑎᐊᕐᓗᓂᓗ 
ᐱᓕᕆᔾᔪᓰᑦ ᓂᕆᔭᒃᓴᖃᑦᑎᐊᖅᑐᓕᕆᓂᕐᒧᑦ ᓄᓇᕗᒻᒥ. ᓄᓇᕗᒻᒥ ᓂᕆᔭᒃᓴᖃᑦᑎᐊᖅᑐᓕᕆᔨᑦ 
ᑲᑐᔾᔨᖃᑎᒌᑦ 7-ᓂᒃ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᑯᐊᐳᕇᓴᖏᓐᓂᒡᓘᓐᓃᑦ ᐃᑲᔪᖅᑎᖃᖅᐳᑦ 
ᑎᓴᒪᓂᒡᓗ ᐃᓄᖕᓂᙶᖅᑐᓂᒃ ᑲᑐᔾᔨᖃᑎᒌᓂᒃ. ᑐᕌᕆᔭᐅᔪᖅ ᓄᓇᕗᒻᒥ ᓂᕆᔭᒃᓴᖃᑦᑎᐊᖅᑐᓕᕆᔨᑦ 
ᑲᑐᔾᔨᖃᑎᒌᓄᑦ ᓴᖅᑭᑦᑎᖁᓪᓗᒋᑦ ᐅᓄᕐᓂᖅᓴᓂᒃ ᐱᓕᕆᔨᐅᖃᑎᒌᓂᒃ ᓇᓗᓇᐃᖅᓯᓇᔭᖅᑐᓂᒃ ᓇᓕᐊᒃ 
ᐊᑐᐊᒐᑦ, ᐱᓕᕆᐊᑦ, ᖃᓄᐃᓕᐅᕈᑕᐅᔪᒪᔪᓪᓗ ᐊᒃᑐᖅᑕᐅᓛᓲᖑᖕᒪᖔᑕ ᓂᕆᔭᒃᓴᖃᑦᑎᐊᖅᑐᓕᕆᓂᕐᒥᒃ 
ᓄᓇᕗᒥᐅᓄᑦ. ᓄᓇᕗᒻᒥ ᓂᕆᔭᒃᓴᖃᑦᑎᐊᖅᑐᓕᕆᔨᑦ ᑲᑐᔾᔨᖃᑎᒌᑦ ᓯᕗᓕᖅᑎᐅᖃᑎᖃᖅᐳᑦ ᓄᓇᕗᑦ 
ᑐᙵᕕᒃ ᑎᒥᖁᑖᓂᒃ, (NTI), ᓄᓇᕗᒻᒥ ᐊᔪᖅᓴᓗᐊᖅᑕᐃᓕᒪᑎᑦᑎᔨ ᐱᓕᕆᕝᕕᖕᒥᒃ ᐃᓂᖃᖅᑐᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓂᓪᓗ (EDT), ᐊᒻᒪ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ (HSS).

ᑲᑐᔾᔨᖃᑎᒌᖕᓂᒃ ᐃᑲᔪᖅᑎᒋᔭᐅᔪᑦ
•	 ᓄᓇᕗᑦ ᑐᙵᕕᒃᑯᑦ ᑎᒥᖓᑦ. (NTI)
•	 ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ (KitIA)
•	 ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᑦ (KivIA)
•	ᕿᑭᖅᑕᓃ ᐃᓄᐃᑦ ᑲᑐᔾᔨᖃᑎᒌᑦ (QIA)
•	 ᐃᓕᖅᑯᓯᓕᕆᔨᒃᑯᑦ (CH)
•	 ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ (EDT)
•	 ᐃᓕᓐᓂᐊᕐᓂᓕᕆᔨᒃᑯᑦ (EDU)
•	 ᐊᕙᑎᓕᕆᔨᒃᑯᑦ (DOE)
•	 ᒐᕙᒪᓕᕆᔨᒃᑯᑦ (EIA)
•	 ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ (HSS)
•	 ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ (NHC) 

ᑲᑐᔾᔨᖃᑎᒌᓂᒃ ᓯᕗᓕᖅᑎᐅᖃᑕᐅᔪᑦ
•	 ᓇᐃᑕᓐ ᐆᐸᑦ, ᐊᖓᔪᖅᑳᖅ, ᐃᓅᖃᑎᒌᓂᒃ ᐃᓕᖅᑯᓯᓕᕆᔨᓂᒡᓗ ᐱᕙᓪᓕᐊᔪᓕᕆᔨᒃᑯᓐᓂ, ᓄᓇᕗᑦ 

ᑐᙵᕕᑦ ᑎᒥᖓᑦ.
•	 ᐃᐊᑦ ᒪᑭᐊᓇ, ᐊᖓᔪᖅᑳᖅ, ᓄᓇᕗᒻᒥ ᐊᔪᖅᓴᓗᐊᖅᑕᐃᓕᒪᑎᑦᑎᓂᕐᒧᑦ ᐱᓕᕆᕝᕕᖕᒥ, 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, ᓄᓇᕗᑦ ᒐᕙᒪᖓ 
•	 ᔭᓂᕗ ᐅᐄᒃᒋᔨᒡ. ᓄᓇᕘᒥ ᓂᕿᑦᑎᐊᕙᓕᕆᔨ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, 

ᓄᓇᕗᑦ ᒐᕙᒪᖓ 

Cover photo credit: Sara Statham

ᐱᓕᕆᐊᖑᓯᒪᔪᑦ
ᓄᓇᕗᒥᐅᑦ ᐊᖏᖃᑎᒌᒃᓯᒪᕗᑦ ᓴᖅᑭᑦᑎᔪᒪᓪᓗᑎᒃ ᐃᓱᒪᒋᔭᐅᔪᒥᒃ 
ᓂᕆᔭᒃᓴᖃᑦᑎᐊᖅᑎᑦᑎᓂᕐᒧᑦ ᐊᒃᓱᕈᕈᑕᐅᔪᒥᒃ.1 2007-2008-ᒥ ᐃᓄᐃᑦ 
ᓄᑕᖅᑲᑦ ᖃᐅᔨᓴᖅᑕᐅᓂᑯᑦ ᐅᖃᖅᓯᒪᖕᒪᑦ ᐃᓄᖕᓂᒃ ᐃᓕᓐᓂᐊᕆᐅᖅᓴᔪᓂᒃ 
ᖁᓕᐅᑦᑕᖅᖢᒋᑦ 7-ᐅᔪᑦ ᓄᓇᕗᒻᒥ ᐊᖏᕐᕋᖃᕐᓂᖏᓐᓂᒃ ᓂᕆᔭᒃᓴᖃᑦᑎᐊᙱᑦᑐᓂᒃ.2 
ᓂᕆᔭᒃᓴᖃᑦᑎᐊᖃᑦᑕᕐᓂᖅ ᐊᑭᑐᓗᐊᙱᑦᑐᓂᒡᓗ ᓂᕆᔭᒃᓴᖃᖃᑦᑕᕐᓂᖅ 
ᐊᒃᓱᕈᕐᓇᖅᑐᖅᓯᐅᕈᑕᐅᖃᑦᑕᕐᒪᑦ ᓄᓇᕗᒥᐅᓄᑦ ᐊᕐᕌᒍᒐᓴᕐᓄᑦ, ᑕᒪᓐᓇᓗ ᓈᒻᒪᙱᓕᐅᕈᑎ 
ᐃᓱᒫᓘᑕᐅᕐᔪᐊᖅᓯᒪᓕᖅᖢᓂ ᐱᕐᔪᐊᖑᓪᓗᓂ ᒐᕙᒪᓕᕆᔨᒃᑯᓐᓄᑦ ᐃᓄᖕᓄᓪᓗ. 

2009-ᒥ, ᓄᓇᕗᑦ ᒐᕙᒪᒃᑯᑦ ᓴᖅᑭᑦᑎᓚᐅᖅᓯᒪᕗᑦ ᓯᕗᓪᓕᐅᑎᔭᕆᐊᖃᕆᔭᐅᔪᓂᒃ ᑎᑎᕋᖅᑕᐅᓪᓗᑎᒃ, 
ᑕᒪᑉᑖᒥ, ᐅᔾᔨᕐᓇᖅᓯᑎᑕᐅᓪᓗᓂ ᐱᒻᒪᕆᐅᓂᖓ ᓄᓇᕗᒥᐅᑦ ᐱᔭᕆᐊᖃᖅᑕᖏᓐᓄᑦ 
ᓈᒻᒪᒃᓯᓕᕈᑎᒃᓴᒥᒃ, ᐃᓚᒋᔭᐅᓪᓗᓂ ᐊᑭᑐᓗᐊᙱᑦᑐᑦ, ᓂᕆᔭᒃᓴᑦᑎᐊᕙᑦ. ᐃᓚᒋᔭᐅᓪᓗᓂ ᑖᒃᑯᓄᖓ 
ᓯᕗᓪᓕᐅᔾᔭᐅᖁᔭᐅᔪᓄᑦ, ᓄᓇᕗᑦ ᒐᕙᒪᒃᑯᑦ ᑐᓴᖅᑕᐅᑎᑦᑎᓚᐅᖅᓯᒪᕗᑦ ᐱᕙᒌᔭᕐᓂᐊᕐᓂᕋᖅᖢᑎᒃ 
ᐊᑐᓕᖅᑎᑦᑎᓗᑎᒡᓗ ᐊᔪᖅᓴᓗᐊᖅᑕᐃᓕᒪᓂᕐᒧᑦ ᖃᓄᐃᓕᐅᕈᑕᐅᔪᒪᔪᓂᒃ.3

2010-2011-ᒥ, ᓄᓇᕗᒻᒥ ᑲᑎᒪᕐᔪᐊᖅᑎᑕᐅᔪᑦ ᐱᓕᕆᓚᐅᖅᓯᒪᕗᑦ ᐱᔭᕆᑐᔪᒥᒃ ᐃᓄᖕᓂᒃ 
ᑲᑎᒪᑎᑦᑎᕙᒃᖢᑎᒃ ᑐᓴᖅᑕᐅᑎᑦᑎᓇᓱᒃᖢᑎᒃ ᓄᓇᕘᒥ ᐊᔪᖅᓴᓗᐊᖅᑕᐃᓕᒪᓂᕐᒧᑦ 
ᐸᕐᓇᒃᑕᐅᔪᒪᔪᒥᒃ. ᑕᒪᓐᓇ ᐱᓕᕆᐊᖅ ᐃᓚᓕᐅᔾᔨᓯᒪᓚᐅᕆᕗᖅ ᐱᓇᔫᑕᐅᔪᓂᒃ 
ᑐᑭᓯᔾᔪᑕᐅᓇᓱᒃᑐᓂᒃ ᐊᑐᖅᑕᐅᖃᑦᑕᖅᓯᒪᔪᒥᒃ ᓂᕆᔭᒃᓴᖃᑦᑎᐊᙱᓐᓂᖅ ᓄᓇᕗᒥᐅᓄᑦ. 
ᓴᖅᑭᓚᐅᖅᑐᕐᓕ, ᐊᔪᖅᓴᓗᐊᖅᑕᐃᓕᒪᓂᕐᒧᑦ ᖃᓄᐃᓕᐅᕈᑕᐅᔪᒪᔪᖅ, ᐸᕐᓇᒍᑕᐅᓪᓗᓂ 
ᒪᑭᒪᓂᖅ: ᑲᑐᔾᔨᖃᑎᒌᒍᑕᐅᓪᓗᓂ ᐱᓕᕆᐊᖑᔪᖅ ᐊᔪᖅᓴᓗᐊᖅᑕᐃᓕᒪᓂᕐᒧᑦ, 
ᐃᒪᐃᖁᔨᓚᐅᕐᒪᑕ “ᑕᐃᒃᑯᐊ ᓯᕗᓕᖅᑎᒋᔭᐅᔪᑦ ᐱᓕᕆᐊᖃᖅᑐᑦ 
ᓂᕆᔭᒃᓴᖃᑦᑎᐊᖅᑐᓕᕆᔨᓂᒃ ᑲᑐᔾᔨᖃᑎᒌᒡᓗᑎᒃ ᐱᓕᕆᖃᑎᒌᖁᔭᐅᓪᓗᑎᒃ ᓄᓇᕗᒥᐅᓄᑦ 
ᐃᑲᔫᑎᒃᓴᖅᓯᐅᕐᓗᑎᒃ.” ᐸᕐᓇᒃᑕᐅᔪᖅ ᒪᑭᒪᓂᕐᒥᒃ ᐊᖏᕈᑎᑕᖃᓚᐅᖅᐳᖅ: “ᓴᖅᑭᑦᑎᓂᐊᖅᐳᒍᑦ 
ᓄᓇᕗᒻᒥ ᓂᕆᔭᒃᓴᖃᑦᑎᐊᖅᑐᓕᕆᔩᑦ ᑲᑐᔾᔨᖃᑎᒌᓂᒃ... ᓴᖅᑭᑦᑎᓗᑕᓗ ᓄᓇᕗᒻᒥ ᐱᓕᕆᐊᖑᔪᒃᓴᓄᑦ 
ᐸᕐᓇᐅᑎᒥᒃ ᓂᕆᔭᒃᓴᖃᑦᑎᐊᖃᑦᑕᙱᓐᓂᖅ ᐱᔾᔪᑕᐅᓗᓂ.”4 

ᐱᒋᐊᖅᑎᑕᐅᔪᕕᓂᖅ ᔫᓂ 2012-ᒥ, ᓄᓇᕗᒻᒥ ᓂᕆᔭᒃᓴᖃᑦᑎᐊᖅᑐᓕᕆᔨᑦ ᑲᑐᔾᔨᖃᑎᒌᖏᑦ 
ᐱᔾᔪᑕᐅᕗᖅ ᑖᒃᑯᓄᖓ ᐊᖏᕈᑕᐅᓯᒪᔪᓄᑦ. ᐊᕐᕌᒎᓵᖅᑐᒥᒃ, ᑲᑐᔾᔨᖃᑎᒌᑦ ᐱᓕᕆᖃᑎᒌᒃᓯᒪᕗᑦ 
ᓴᖅᑭᑦᑎᓇᓱᒃᖢᑎᒃ ᐅᓄᕐᓂᖅᓴᓂᒃ ᐱᓕᕆᔨᐅᖃᑎᒌᓂᒃ ᓇᓗᓇᐃᖅᓯᖃᑦᑕᕐᓂᐊᖅᑐᓂᒃ 
ᓇᓕᐊᒃ ᐊᑐᐊᒐᑦ, ᐱᓕᕆᐊᑦ, ᐊᒻᒪ ᖃᓄᐃᓕᐅᕈᑕᐅᔪᒪᔪᑦ ᐊᒃᑐᖅᑕᐅᓴᕋᐃᓛᖑᖕᒪᖔᑕ 
ᓂᕆᔭᒃᓴᖃᑦᑎᐊᖅᑐᓕᕆᔪᓂᒃ ᓄᓇᕗᒥᐅᓄᑦ. 

1	  ᐅᐄᒃᒋᔨᒡ, ᐋᔅᐳᐊᓐ, ᔅᑖᑕᒻ, ᑑᓯᐊᑦ ᐄᓴᓗᒃ, (2013). ᑲᑐᔾᔨᖃᑎᒌᑦ ᐱᐅᓯᒋᐊᖅᑎᑦᑎᓇᓱᒃᖢᑎᒃ ᓂᕆᔭᒃᓴᖃᑦᑎᐊᕐᓂᐅᓲᒥᒃ 
ᓄᓇᕗᒻᒥ. ᓄᓇᕐᔪᐊᕐᒥᐅᓂᒃ ᐱᕙᓪᓕᐊᔪᓕᕆᔨ ᐅᑭᐅᖅᑕᖅᑐᒥ ᖃᓄᐃᙱᑦᑎᐊᕈᓯᕐᓄᑦ. 72: 21201.

2	  ᐃᒋᓚᓐ, G.M., ᐲᓯ, A., ᑲᐅ, Z., ᓱᐴᓪ, I. (2010). ᓂᕆᔭᒃᓴᖃᑦᑎᐊᖃᑦᑕᙱᓐᓂᖏᑦ ᐃᓅᓪᓗᑎᒃ ᐃᓕᓐᓂᐊᕆᐅᖅᓴᕐᕕᖕᒥᐅᑕᑦ:  
	 ᓄᓇᕗᒻᒥ ᐃᓄᐃᑦ ᓄᑕᖅᑲᑦ ᖃᓄᐃᙱᑦᑎᐊᕈᓯᖏᓐᓄᑦ ᖃᐅᔨᓴᖅᑕᐅᔪᑦ, 2007-2008. ᑲᓇᑕᒥ ᐋᓐᓂᐊᖅᑐᓕᕆᓂᕐᒧᑦ  
	 ᑲᑐᔾᔨᖃᑎᒌᑦ ᐱᕙᓪᓕᐊᔪᖁᑎᖏᑦ, 182:243-248.
3	 ᓄᓇᕗᑦ ᒐᕙᒪᒃᑯᑦ (2009). ᑕᒪᑉᑕ: ᓯᕗᓂᒃᓴᕗᑦ ᐋᖅᑭᒃᓱᖅᑕᕗᑦ ᑲᑐᔾᔨᖃᑎᒌᒍᑎᒋᓪᓗᒍ (2009-2013), ᒪᒃᐱᖅᑐᒐᖅ. 11.
4	  ᓄᓇᕗᒻᒥ ᑲᑎᒪᕐᔪᐊᖅᑎᑕᐅᔪᑦ ᐊᔪᖅᓴᓗᐊᖅᑕᐃᓕᒪᓂᖅ ᐱᔾᔪᑕᐅᓪᓗᓂ (2011). ᒪᑭᒪᓂᖅ ᐸᕐᓇᐅᑦ: ᑲᑐᔾᔨᖃᑎᒌᒍᑕᐅᓪᓗᓂ  
	 ᐱᓕᕆᐊᖅ ᐊᔪᖅᓴᓗᐊᖅᑕᐃᓕᒪᓂᖅ ᐱᔾᔪᑕᐅᓪᓗᓂ, ᒪᒃᐱᖅᑐᒐᖅ. 6.

ᐱᔭᒃᓴᑦᑎᐊᕙᒃ: ᐊᔭᐅᖅᑐᐃᕙᓪᓕᐊᓂᖅ 
ᓂᕆᔭᒃᓴᖃᑦᑎᐊᖃᑦᑕᙱᓐᓂᖅ ᐱᔾᔪᑕᐅᓪᓗᓂ 
ᓄᓇᕗᒻᒥ 
ᓄᓇᓕᖕᒥᐅᑦ ᐊᒻᒪ ᓄᓇᕐᔪᐊᕐᒥᐅᑦ ᑕᐅᑐᒃᖢᒋᑦ, 2012-2013 ᐅᔾᔨᕆᔭᐅᒻᒪᕆᓕᓚᐅᖅᐳᖅ 
ᐱᕐᔪᐊᕌᓘᓪᓗᓂ ᓂᕆᔭᒃᓴᖃᑦᑎᐊᖃᑦᑕᙱᓐᓂᑯᖏᓐᓄᑦ ᓄᓇᕗᒻᒥ. ᑕᒪᓐᓇ ᐱᔾᔪᑕᐅᓪᓗᓂ, 
ᐱᐅᓯᕚᓪᓕᖅᑎᑕᐅᓇᓱᒃᐳᑦ ᓂᕆᔭᒃᓴᖃᑦᑎᐊᖃᑦᑕᙱᓐᓂᖅ ᐱᕚᓪᓕᕐᔪᐊᖅᑐᒥᒃ ᐱᓕᕆᐊᖑᓕᖅᐳᖅ 
ᒐᕙᒪᓕᕆᔨᒃᑯᓐᓄᑦ ᐃᓄᖕᓄᓪᓗ ᓯᕗᓪᓕᐅᔾᔭᐅᔭᕆᐊᖃᕆᔭᐅᓪᓚᕆᒃᖢᓂ, ᒐᕙᒪᒃᑯᑦ ᐱᓕᕆᕝᕕᖏᑦ, 
ᐃᓄᐃᑦ ᑲᑐᔾᔨᖃᑎᒌᑦ, ᒐᕙᒪᒃᑯᓐᓄᑦ ᐊᐅᓚᑕᐅᙱᑦᑐᑦ ᑲᑐᔾᔨᖃᑎᒌᑦ, ᐱᓕᕆᕝᕖᑦ ᒐᕙᒪᒃᑯᑦ 
ᐊᐅᓚᙱᑕᖏᑦ, ᐊᒻᒪ ᓄᓇᕗᒥᐅᑦ ᐱᓕᕆᖃᑎᒌᒃᑐᑦ ᐊᔾᔨᒌᒃᑎᑕᐅᓇᓱᒃᑐᒥᒃ ᑕᐅᑐᖅᑰᖅᑕᐅᔪᒥᒃ 
ᓂᕆᔭᒃᓴᖃᑦᑎᐊᕆᐊᖃᕐᓂᖅ ᓄᓇᕗᒻᒥ. ᖃᖓᑦᑎᐊᓕᓴᑦ ᐱᓕᕆᐊᖑᖃᑦᑕᖅᓯᒪᔪᑦ 
ᓴᖅᑭᔾᔪᑕᐅᓯᒪᓕᖅᐳᑦ ᐊᔭᐅᖅᑐᐃᓂᕐᒥᒃ ᓂᕆᔭᒃᓴᖃᑦᑎᐊᖃᑦᑕᙱᓐᓂᖅ ᐱᔾᔪᑕᐅᓪᓗᓂ ᓄᓇᕗᒻᒥ, 
ᓴᖅᑭᑦᑎᓯᒪᕗᑦ ᐱᓂᖅᓵᓗᖕᒥᒃ ᐱᔾᔪᑎᑦᑎᐊᕙᐅᔪᓐᓇᖅᑐᒥᒃ ᐱᓕᕆᐊᖑᓇᓱᒃᑐᒧᑦ ᓄᓇᕗᒻᒥ 
ᓂᕆᔭᒃᓴᖃᑦᑎᐊᖅᑐᓕᕆᔨᑦ ᑲᑐᔾᔨᖃᑎᒌᓄᑦ. ᖃᔅᓰᓐᓇᐅᒐᓗᐊᑦ ᐱᓕᕆᐊᖑᖃᑦᑕᖅᓯᒪᔪᑦ ᑭᖑᓂᑦᑎᓐᓂ 
ᓇᓗᓇᐃᖅᓯᒪᕗᑦ ᑎᑎᕋᖅᓯᒪᓪᓗᑎᒃ ᐊᑖᓂ. 

ᓄᓇᕐᔪᐊᕐᒥ ᑲᑎᒪᔩᑦ ᑎᒃᑯᐊᖅᓯᒪᔭᖓ 
ᐅᓂᒃᑳᖃᑦᑕᕆᐊᖃᖅᖢᓂ ᐱᔪᓐᓇᕐᓂᕆᔭᐅᔪᒥᒃ ᓂᕆᔭᒃᓴᓂᒃ 
ᐱᓕᕆᔾᔪᓯᕐᒥᒃ ᑲᓇᑕᒥ 
ᒪᐃ 2012-ᒥ, ᐱᔾᔪᑕᐅᔪᖅ ᓂᕆᔭᒃᓴᖃᑦᑎᐊᖃᑦᑕᙱᓐᓂᖅ ᑲᓇᑕᒥ ᓇᓗᓇᐃᖅᑕᐅᓚᐅᖅᐳᖅ 
ᐳᓛᖅᑕᐅᔭᕆᐊᖃᖅᖢᑎᒃ ᓄᓇᕐᔪᐊᕐᒥ ᑲᑎᒪᔩᑦ ᑎᒃᑯᐊᖅᓯᒪᔭᖓ ᐅᓂᒃᑳᖃᑦᑕᕆᐊᖃᖅᖢᓂ 
ᐱᔪᓐᓇᕐᓂᕆᔭᐅᔪᒥᒃ ᓂᕆᔭᒃᓴᓂᒃ, ᓘᒃᑖᖅ ᐅᓕᕕᐊᐃ ᑎ ᓴᑐ. ᑖᓐᓇ ᐱᓕᕆᔾᔪᓯᖅ 
ᓇᓗᓇᐃᕈᑕᐅᓚᐅᖅᐳᖅ ᓯᕗᓪᓕᖅᐹᒥᒃ ᓄᓇᕐᔪᐊᕐᒥ ᑲᑎᒪᔩᑦ ᖃᐅᔨᓴᖅᑕᐅᔪᑦ 
ᓂᕆᔭᒃᓴᖃᑦᑎᐊᖃᑦᑕᙱᓐᓂᐅᓲᒥᒃ ᐱᕙᓪᓕᐊᓕᓵᖅᑐᒥᒃ ᓄᓇᓕᒡᔪᐊᒥᒃ. ᐱᔾᔪᑕᐅᔪᖅ 
ᐱᓕᕆᐊᒧᑦ ᖃᐅᔨᓴᖅᑕᐅᓇᓱᒃᖢᓂ ᐱᐅᓯᐅᓇᔭᖅᑐᑦ ᓂᕆᔭᒃᓴᓄᑦ ᐱᔪᓐᓇᐅᑎᒋᔭᐅᔪᑦ 
ᐅᔾᔨᕆᔭᐅᕙᓪᓕᐊᑐᐃᓐᓇᖅᐳᖅ ᑲᓇᑕᒥ. ᑲᑎᒪᖃᑎᒋᐊᓪᓚᓚᐅᒃᖢᑎᒍᑦ ᕼᐋᒻᒪᓚᒃᑯᑦ 
ᐊᒻᒪ ᑲᓇᑕᒥ ᐱᔪᓐᓇᐅᑎᓖᑦ, ᒐᕙᒪᓕᕆᔨᒃᑯᓐᓄᑦ ᐱᓕᕆᔨᓪᓚᕇᑦ, ᓄᓇᓖᑦ, ᐊᒻᒪ 
ᓄᓇᖃᖅᑳᖅᓯᒪᔪᑦ ᐱᓕᕆᔩᑦ, ᑎ ᓴᑐ ᑭᖑᓪᓕᖅᐹᒥ ᐅᖃᓚᐅᖅᖢᓂ, “ᑲᓇᑕ ᑕᑯᔭᐅᓯᒪᓂᖓᓂᒃ 
ᓄᓇᐅᓂᖓᓂᒃ ᑭᓱᑐᐃᓐᓇᖃᑦᑎᐊᖅᖢᓂ,” ᒫᓐᓇᒧᑦ ᑎᑭᖦᖢᒍ “ᓂᕆᔭᒃᓴᐅᕙᒃᑐᑦ ᐊᑭᖏᑦ 
ᐊᑭᑐᓗᐊᖅᑐᐊᓘᓂᖏᓐᓂᒃ.”5 ᒪᓕᒃᖢᒋᑦ ᑭᖑᓪᓕᖅᐹᖑᔪᑦ ᐱᓕᕆᐊᖓᓐᓂᒃ ᐅᓂᒃᑳᒥᒃ, ᑎ ᓴᑐ 
ᐋᖅᑭᒃᓯᐊᓂᒍᓐᓇᓚᐅᙱᑉᐳᖅ ᓂᕆᔭᒃᓴᖃᑦᑎᐊᙱᓐᓂᐅᕙᒃᑐᒥᒃ ᓄᓇᖃᖅᑳᖅᓯᒪᔪᓄᑦ ᐃᓄᖕᓄᑦ, 
ᐃᓕᑕᕆᐅᒪᓪᓗᒋᑦ ᑕᐅᕙᙵᓂᑲᓪᓚᒃ ᓴᖅᑭᑉᐸᒃᑐᑐᖃᐅᓕᓚᐅᖅᓯᒪᔪᑦ ᒐᕙᒪᓕᕆᔨᒃᑯᓐᓂᒃ 
ᒪᑭᒪᔾᔪᑎᓄᓪᓗ ᓯᐊᒻᒪᒃᑎᖅᓯᒪᔪᑦ ᐃᓄᒐᓴᖕᓂᒃ ᓂᕆᔭᒃᓴᖃᑦᑎᐊᖃᑦᑕᙱᑦᑐᓂᒃ ᑲᓇᑕᒥᐅᓕᒫᑦ 
ᑕᐅᑐᒃᖢᒋᑦ.6 ᐊᒻᒪ, ᐃᒪᓐᓇᐅᖁᔨᓚᐅᖅᖢᓂ ᑲᓇᑕᒥ ᐱᓕᕆᔾᔪᓯᖅ “ᓴᖅᑭᔮᖅᑐᖃᕐᓂᖓᓄᑦ 
ᑐᓗᖅᑕᕈᑎᓂᒃ ᐊᔪᖅᓴᖅᑐᓄᑦ ᐱᔪᓐᓇᕆᐊᒃᓴᖅ ᓂᕆᔭᒃᓴᑦᑎᐊᕙᖕᓂᒃ ᐱᕕᖃᕈᑕᐅᔪᓐᓇᖅᑐᓂᒃ 
ᐊᖏᒡᓕᕚᓪᓕᖅᓯᒪᔪᒥᒃ ᓇᓕᒧᒌᒃᑎᑕᐅᙱᑦᑐᓂᒃ ᐊᔪᖅᓴᙱᑦᑐᓄᑦ ᐊᔪᖅᓴᖅᑐᓄᓪᓗ, 
ᓄᓇᖃᖅᑳᖅᓯᒪᔪᓄᑦ ᖃᓪᓗᓈᓄᓪᓗ ᐃᓄᖕᓄᑦ.”7

5	 ᑎ ᓴᑐ, ᐅ. (2012). ᐅᓕᕕᐊᐃ ᑎ ᓴᑐ, ᑎᒃᑯᐊᖅᑕᐅᓯᒪᔪᖅ ᐅᓂᒃᑳᖃᑦᑕᕆᐊᖃᖅᖢᓂ ᓂᕿᓄᑦ ᐱᔪᓐᓇᐅᑎᒧᑦ: ᑲᓇᑕᒧᐊᖅᖢᓂ 
ᒪᐃ 6-ᒥ 16-ᒧᑦ 2012 – ᐱᓕᕆᐊᕆᔭᖓ ᑎᑎᕋᖅᑕᖓ ᑭᖑᓪᓕᖅᐹᖅ. ᐱᔭᐅᓂᑯ 20 ᒫᔾᔨ 2013 ᐅᕙᙵᑦ http://www.
srfood.org/images/stories/pdf/officialreports/201205_canadaprelim_en.pdf 

6	 ᑎ ᓴᑐ, ᐅ. (2013). ᑎᒃᑯᐊᖅᑕᐅᓯᒪᔫᑉ ᐅᓂᒃᑳᓕᐊᖓ ᓂᖀᑦ ᐱᔪᓐᓇᐅᑎᖓ ᐱᔾᔪᑎᒋᓪᓗᓂᐅᒃ, ᐅᓕᕕᐊᐃ ᑎ ᓴᑐ –  
ᐃᓚᒋᐊᕈᑎ – ᑲᓇᑕᒥ ᐱᓕᕆᔭᖅᑐᖅᓯᒪᓂᖓ. ᐱᔭᐅᓂᑯ 1 ᒫᔾᔨ 2013 ᐅᕙᙵᑦ  http://www.srfood.org/images/ 
stories/pdf/officialreports/20121224_canadafinal_en.pdf 

7	 ᑎ ᓴᑐ, ᐅ. (2012). ᑲᓇᑕ: ᑲᓇᑕᒥ ᓂᕆᔭᒃᓴᓄᑦ ᖃᓄᐃᓕᐅᕈᑕᐅᔪᒪᔪᑦ ᑳᒍᓐᓃᕐᓇᖅᑐᑦ ᓂᕆᔭᒃᓴᖃᑦᑎᐊᖅᑐᓂᒃ. ᐱᔭᐅᓂᑯ 1 
ᒫᔾᔨ 2013 ᐅᕙᙵᑦ  http://www.srfood.org/en/canada-national-food-strategy-can-eradicate-hunger-amidst-
plenty-un-rights-expert 

ᓂᕆᔭᒃᓴᑦ ᐊᑭᖏᑦ ᑐᒃᓯᕋᐅᑕᐅᓯᒪᔪᑦ 
ᖃᔅᓯᑲᓪᓚᑦ ᑐᒃᓯᕋᐅᑎᑦ ᐊᑭᕋᖅᑑᑎᓖᑦ ᓂᖀᑦ ᐊᑭᑐᓗᐊᖅᖢᑎᒃ ᓂᐅᕕᐊᒃᓴᐅᕙᖕᓂᖏᓐᓂᒃ 
ᓄᓇᕗᒻᒥ ᑲᓇᑕᓕᒫᒥ ᖃᐅᔨᒪᔭᐅᑦᑎᐊᓕᕐᒪᑕ, ᓄᓇᓕᐸᐅᔭᓂᒃ ᓲᕐᓗ ᐋᑐᕚᒥ9 ᓄᓇᓕᕋᓛᖑᓂᖅᓴᓄᑦ 
ᐅᑭᐅᖅᑕᖅᑐᒥ ᓲᕐᓗ ᐊᐅᓱᐃᑦᑐᕐᒥ.10 ᑲᑎᖅᓱᖅᑕᐅᔪᓂᒃ ᐊᑭᑐᔪᐊᓗᖕᓂᒃ ᓂᐅᕕᐊᒃᓴᐅᓪᓗᑎᒃ 
ᓂᕆᔭᒃᓴᓂᒃ, ᑕᒪᓐᓇ ᓯᕗᓪᓕᖅᐹᑦᑎᐊᒥᒃ ᓄᓇᕘᓕᒫᒥ ᑐᒃᓯᕋᐅᑕᐅᓯᒪᓕᖅᑐᖅ.  ᐊᓯᖏᑦ ᓄᓇᕗᒻᒥ 
ᓄᓇᓖᑦ ᐃᓚᐅᔪᑦ ᐅᑯᐊᖑᕗᑦ ᐃᒃᐱᐊᕐᔪᒃ, ᐃᖃᓗᒃᑑᑦᑎᐊᖅ, ᑲᖏᖅᑐᒑᐱᒃ, ᐃᒡᓗᓕᒃ, ᐃᖃᓗᐃᑦ, 
ᐸᓐᓂᖅᑑᖅ, ᐊᒻᒪ ᒥᑦᑎᒪᑕᓕᒃ. ᑖᒃᑯᐊ ᑐᒃᓯᕋᐅᑎᑦ ᓂᕆᐅᓇᙱᑉᐳᑦ ᑭᓯᐊᓂ ᓱᓕ ᐱᒻᒪᕆᐅᓪᓚᕆᒃᑐᑦ, 
ᑕᒪᓐᓇ “ᐃᓄᖕᓂᒃ ᐱᐅᓯᑐᖃᕆᔭᐅᙱᒃᑲᓗᐊᕐᒪᑦ ᑐᒃᓯᕋᖃᑦᑕᕐᓂᖅ. ᐃᓄᐃᑦ ᐃᓕᓴᖅᑕᐅᓯᒪᖕᒪᑕ 
[ᐃᒪᐃᑦᑕᕆᐊᖃᕐᓂᕐᒥᒃ] ᐊᓯᒥᓂᒃ ᐸᒡᕕᓵᕆᖃᑦᑕᕆᐊᖃᙱᓐᓂᕐᒥᒃ.”11

9	 ᓄᓇᑦᓯᐊᖅ ᐃᑭᐊᖅᑭᕕᒃᑯᑦ (2012). ᐋᑐᕚᒥᐅᑕᑦ ᖃᐅᔨᕗᑦ ᓄᓇᕗᒻᒥ ᓂᖀᑦ ᐊᑭᖏᓐᓂᒃ. ᐱᔭᐅᓂᑯ 1 ᒫᔾᔨ 2013 ᐅᕙᙵᑦ 
http://www.nunatsiaqonline.ca/stories/article/65674ottawa_residents_learn_about_nunavut_food_prices/ 

10	  ᓄᓇᑦᓯᐊᖅ ᖃᕋᓴᐅᔭᖃᕐᕕᖕᒥ (2012). ᓄᓇᕗᒻᒥ ᐅᑭᐅᖅᑕᖅᑐᓪᓚᕆᖕᒥᒃ ᓄᓇᓕᒃ, ᐃᓄᐃᑦ ᑐᒃᓯᕋᖅᐳᑦ ᐋᒡᒌᓯ 25-ᖑᑎᓪᓗᒍ 
ᓂᐅᕕᐊᒃᓴᑦ ᓂᖀᑦ ᐊᑭᑐᓗᐊᕐᓂᖏᑦ ᐱᔾᔪᑕᐅᓪᓗᑎᒃ. ᐱᔭᐅᓂᑯ 1 ᒫᔾᔨ 2013 ᐅᕙᙵᑦ http://www.nunatsiaqonline.ca/
stories/article/65674in_nunavuts_most_northerly_community_people_protest_aug._25

11	  ᐃᓚᒃᑲ ᕿᒥᕆᓗᒋᑦ (2012). ᐃᓚᒃᑲ ᕿᒥᕆᓗᒋᑦ - ᐅᓂᒃᑲᐅᓯᖅ ᐱᕈᖅᐸᓪᓕᐊᓂᖅ ᐊᐅᓚᑦᑎᕕᐅᔪᒥᒃ ᑲᓇᑕᒥ ᐅᑭᐅᖅᑕᖅᑐᐊᓂ. 
ᐱᔭᐅᓂᑯ 30 ᔭᓄᐊᕆ 2013 ᐅᕙᙵᑦ: http://foodsecurecanada.org/audio/feeding-myfamily-story-grassroots-
organizing-northern-canada 

ᓴᖅᑭᓪᓗᒍ ᐃᓚᒃᑲ ᕿᒥᕆᔪᓐᓇᕐᓗᒋᑦ 
ᐊᖏᕈᑎᒋᓗᒋᑦ ᑎᒃᑯᐊᖅᑕᐅᓯᒪᔪᒧᑦ ᐅᓂᒃᑳᖃᑦᑕᕆᐊᖃᖅᑐᒧᑦ ᐊᑐᓕᖁᔭᖏᑦ ᐊᒻᒪ ᑲᓇᑕᒥ ᒥᓂᔅᑕ 
ᐋᓐᓂᐊᖃᕐᓇᙱᑦᑐᓕᕆᔨᓄᑦ ᑭᖑᓂᐊᒍᑦ ᓴᖅᑭᓚᐅᖅᑐᑦ ᐊᑐᓕᖁᔭᖏᑦ8, ᐱᕐᔪᐊᖑᒋᔭᐅᓪᓗᓂ 
ᐃᓄᖕᓄᑦ ᐱᓕᕆᐊᖑᑦᑎᐊᓚᐅᖅᐳᖅ ᓂᕆᔭᒃᓴᖃᑦᑎᐊᖏᓐᓂᐅᖃᑦᑕᖅᑐᖅ ᓄᓇᕗᒻᒥ. ᑖᓐᓇ 
ᐱᓕᕆᐊᖑᕐᔪᐊᓕᓚᐅᖅᑐᖅ ᐊᐅᓚᑕᐅᕐᔪᐊᓚᐅᖅᐳᖅ ᓴᖅᑭᑕᐅᔪᒧᑦ ᐃᓚᒃᑲ ᕿᒥᕆᔪᓐᓇᕐᓗᒋᑦ 
ᑭᒡᒐᖅᑐᐃᓪᓗᑎᒃ ᐱᓕᕆᔨᐅᔪᓂᒃ. ᐱᓕᕆᔨᐅᖃᑎᒌᑦ ᓴᖅᑭᑕᐅᓚᐅᖅᓯᒪᕗᑦ ᓕᓯ ᐸᐹᔅᓯᒧᑦ, 
ᐊᓈᓇᐅᓪᓗᓂ ᐅᔾᔨᕈᓱᓕᖅᑎᑦᑎᓪᓚᕆᒐᓱᓚᐅᖅᑐᖅ ᐱᓪᓚᕆᐅᔪᒥᒃ ᐃᒃᐱᒋᔭᒥᓂᒃ, ᓄᓇᕗᒥᐅᒐᓴᑦ 
ᐃᒃᐱᒍᓱᓪᓚᕆᒃᑎᓪᓗᒋᑦᑕᐅᖅ, ᐊᒃᓱᕈᒻᒪᕆᒃᖢᑎᒃ ᕿᒥᕆᓇᓱᖃᑦᑕᖅᑐᓄᑦ ᐃᓚᒥᖕᓄᑦ. 
ᑕᐃᒪᙵᑦ ᓴᖅᑭᑕᐅᓚᐅᖅᓯᒪᑎᓪᓗ; ᒪᐃ 2012-ᒥ, 20,000 ᐅᖓᑖᓂ ᐃᓄᐃᑦ Facebook-
ᒧᑦ ᐃᓯᕐᕕᐅᔪᓐᓇᖅᑐᒧᑦ ᐃᓚᐅᓯᒪᓕᖅᑐᑦ, ᐱᕕᖃᕈᑕᐅᔪᓐᓇᖅᑐᖅ ᐅᖃᐅᓯᖃᕈᓐᓇᖅᖢᑎᒃ 
ᑳᓕᖃᑦᑕᕐᓂᖏᑦ ᐅᑭᐅᖅᑕᖅᑐᒥᒃ. 

8	 ᐅᖃᓕᒫᒐᑦ Globe and Mail (2012). ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓ ᓇᓗᓇᐃᖅᓯᕗᖅ ᓄᓇᕐᔪᐊᕐᒥ ᑲᑐᔾᔨᖃᑎᒌᑦ 
ᓂᕿᓄᑦ ᑭᒡᒐᖅᑐᖅᑎᓂᒃ ‘ᖃᓂᒻᒪᖕᓇᖅᑐᓂᒃ-ᑐᓴᐅᒪᑎᑦᑎᓂᖅ’. ᐱᔭᐅᓂᑯ 1 ᒫᔾᔨ 2013 ᐅᕙᙵᑦ http://www.the-
globeandmail.com/news/news-video/video-health-minister-labels-un-food-representative-ill-informed/
article4184412/?from=4243673 

http://www.nunatsiaqonline.ca/stories/article/65674ottawa_residents_learn_about_nunavut_food_prices/
http://www.nunatsiaqonline.ca/stories/article/65674in_nunavuts_most_northerly_community_people_protest_aug._25
http://www.nunatsiaqonline.ca/stories/article/65674in_nunavuts_most_northerly_community_people_protest_aug._25
http://foodsecurecanada.org/audio/feeding-myfamily-story-grassroots-organizing-northern-canada
http://foodsecurecanada.org/audio/feeding-myfamily-story-grassroots-organizing-northern-canada
http://www.theglobeandmail.com/news/news-video/video-health-minister-labels-un-food-representative-ill-informed/article4184412/?from=4243673
http://www.theglobeandmail.com/news/news-video/video-health-minister-labels-un-food-representative-ill-informed/article4184412/?from=4243673
http://www.theglobeandmail.com/news/news-video/video-health-minister-labels-un-food-representative-ill-informed/article4184412/?from=4243673

ᓄᓇᕐᔪᐊᕐᒥ ᑲᑎᒪᕐᔪᐊᖅᑎᑕᐅᔪᑦ ᑳᖃᑦᑕᕐᓂᖅ 
ᐱᔾᔪᑕᐅᓪᓗᓂ, ᓂᕿᑦᑎᐊᕙᓕᕆᓂᖅ, ᐊᒻᒪ ᓯᓚ 
ᐊᓯᔾᔨᖅᐸᓪᓕᐊᓂᖓᓄᑦ ᒪᓕᒐᓕᕆᓂᖅ 
ᐃᓄᐃᑦ ᐅᑭᐅᖅᑕᖅᑐᒥ ᑲᑎᒪᔩᑦ (ᑲᓇᑕᒥ) ᖃᖓᑦᑎᐊᖅ ᐱᓕᕆᐊᖑᓚᐅᖅᐳᑦ GRID-Arendal-
ᑯᓐᓄᑦ (ᐱᓕᕆᕝᕕᒃ ᑲᑐᔾᔨᖃᑎᖃᖅᑐᑦ ᓄᓇᕐᔪᐊᕐᒥ ᑲᑐᔾᔨᖃᑎᒌᓂᒃ ᐊᕙᑎᒥᒃ ᐱᔾᔪᑎᖃᖅᖢᑎᒃ) 
ᓴᖅᑭᑦᑎᓇᓱᒃᖢᑎᒃ ᐅᑭᐅᖅᑕᖅᑐᒥ ᓂᕆᔭᒃᓴᑦᑎᐊᕙᖕᓂᒃ ᖃᐅᔨᓴᖅᑎᓂᒃ ᒥᐊᓕ ᕌᐱᓐᓴᓐ 
ᑐᙵᕕᖕᒥᒃ ᓯᓚ ᐊᓯᔾᔨᖅᐸᓪᓕᐊᓂᖓᓄᑦ ᒪᓕᒐᓕᕆᔪᓂᒃ. ᐱᓕᕆᐊᖑᓪᓗᓂ ᖃᐅᔨᓴᕈᑕᐅᔪᖅ 
ᐅᓂᒃᑲᐅᓯᐅᓛᖅᑐᖅ ᑲᓇᑕᒥ ᑲᑎᒪᕐᔪᐊᖅᑎᑕᐅᔪᓂᒃ ᒪᑯᓂᖓ ᐱᔾᔪᑎᓕᖕᓂᒃ, ᑳᖃᑦᑕᕐᓂᖅ, 
ᓂᕿᑦᑎᐊᕙᓕᕆᓂᖅ, ᐊᒻᒪ ᓯᓚ ᐊᓯᔾᔨᖅᐸᓪᓕᐊᓂᖓᓄᑦ ᒪᓕᒐᓕᕆᓂᖅ, Dublin, Ireland-ᒥ 
ᑲᑎᒪᕐᔪᐊᓛᖅᑐᑦ ᐊᐃᕐᕆᓕ 15 ᐊᒻᒪ 16, 2013. ᑲᑎᒪᔾᔪᑎᖃᓛᖅᑐᑦ 18-ᓂᒃ ᐊᔾᔨᒌᙱᑦᑐᓂᒃ 
ᖃᐅᔨᓴᖅᑕᐅᖃᑦᑕᖅᓯᒪᔪᓂᒃ ᐅᓂᒃᑲᐅᓯᐅᓗᑎᒃ ᑲᑎᒪᕐᔪᐊᖅᑎᓪᓗᒋᑦ; ᑭᓯᐊᓂ, ᓄᓇᕗᒥᙶᖅᑐᖅ 
ᑖᓐᓇᑐᐊᑦᑎᐊᖅ ᐱᓕᕆᐊᖑᓪᓗᓂ ᖃᐅᔨᓴᖅᑕᐅᓯᒪᔪᖅ ᐱᕙᓪᓕᐊᔪᒥᒃ ᓄᓇᓕᒡᔪᐊᒥᒃ. 
ᐱᔪᓐᓇᕐᓂᕆᔭᐅᔪᖅ ᓂᕆᔭᒃᓴᖃᑦᑎᐊᖃᑦᑕᕐᓂᖅ ᐊᓯᔾᔨᖅᐸᓪᓕᐊᔪᒥᒃ ᐅᑭᐅᖅᑕᖅᑐᒥᒃ: ᓄᓇᕗᒻᒥ 
ᓂᕆᔭᒃᓴᖃᑦᑎᐊᖅᑐᓕᕆᔨᑦ ᑲᑐᔾᔨᖃᑎᒌᑦ ᐊᒻᒪ ᐃᓚᒃᑲ ᕿᒥᕆᖃᑦᑕᕆᐊᖃᕐᓂᒃᑲ ᐱᓕᕆᐊᖑᔪᖅ 
ᐅᓂᒃᑲᐅᓯᐅᓛᖅᖢᓂ ᓕᓯ ᐸᐹᔅᓯᒧᑦ, ᓴᖅᑭᑦᑎᓂᑯ ᐃᓚᒃᑲ ᕿᒥᕆᖃᑦᑕᕆᐊᖃᖅᑕᒃᑲ-ᒥᒃ. ᐱᓕᕆᐊᓄᑦ 
ᖃᐅᔨᓴᕈᑕᐅᔪᑦ ᓇᓗᓇᐃᖅᓯᒪᕗᑦ ᐱᓕᕆᐊᖑᖃᑦᑕᖅᓯᒪᔪᓂᒃ ᑲᑐᔾᔨᖃᑎᒌᓂᒃ ᐅᔾᔨᕈᓱᒍᑕᐅᓪᓗᓂᓗ 
ᐱᒻᒪᕆᐅᓂᖓᓂᒃ ᐱᕙᓪᓕᐊᑎᑦᑎᔭᕆᐊᖃᕐᓂᕐᒥᒃ ᐊᐅᓚᑕᐅᑦᑎᐊᕐᓗᓂ, ᖃᔅᓯᑲᓪᓚᖕᓄᑦ-
ᓇᖕᒥᓂᖃᖃᑕᐅᔪᓄᑦ ᐱᓕᕆᔾᔪᓯᕐᒥᒃ ᐱᐅᓯᒋᐊᖅᑕᐅᓇᓱᒃᖢᑎᒃ ᓂᕆᔭᒃᓴᑦᑎᐊᕙᐅᔪᓐᓇᕐᓂᖏᑦ. 
ᑲᑎᒪᕐᔪᐊᖅᑐᓄᑦ ᐅᐸᒍᑎᓛᖅᑐᑦ ᓇᑭᙶᕈᓘᔭᖅᑐᑦ ᐃᓄᐃᑦ, ᓂᕆᔭᒃᓴᑦᑎᐊᕙᖕᓂᒃ ᖃᐅᔨᒪᔨᒻᒪᕇᑦ 
ᓲᕐᓗ ᐆᑕᕆᓐ ᑲᓯᓐ (ᓯᕗᓕᖅᑎᓄᑦ ᐊᖓᔪᖅᑳᖅ ᓄᓇᕐᔪᐊᕐᒥ ᑲᑐᔾᔨᖃᑎᒌᓂᒃ ᓂᕆᔭᒃᓴᓕᕆᔨᓂᒃ) 
ᒐᕙᒪᓕᕆᔨᒃᑯᓐᓄᑦ ᐊᖓᔪᖅᑳᕆᔭᑦ ᓲᕐᓗ ᐋᓪ ᒍᐊ (ᒥᐊᓕᒐᕐᓂᒃ ᐊᖓᔪᖅᑳᕐᔪᐊᑉ ᑐᒡᓕᕆᓚᐅᖅᑕᖓ). 
ᑕᒪᓐᓇ ᐱᓕᕆᐊᖑᓛᖅᑐᖅ ᓴᖅᑭᔾᔪᑕᐅᓂᐊᕆᕗᖅ ᐊᓯᒃᑲᓐᓂᐊᓂᒃ ᐱᒻᒪᕆᐅᓪᓗᓂ ᐱᓕᕆᐊᒃᓴᒥᒃ 
ᐅᔾᔨᕈᓱᓕᕈᑕᐅᓇᓱᖕᓂᐊᖅᑐᒥᒃ ᓄᓇᕗᒻᒥ ᑳᖕᓇᕐᓂᐅᕙᒃᑐᒥᒃ. 

ᐱᓕᕆᐊᒃᓴᑦ
ᑲᑐᔾᔨᖃᑎᒌᓂᒃ ᑕᖅᑭᑕᒫᑦ ᑲᑎᒪᔾᔪᑕᐅᖃᑦᑕᖅᓯᒪᔪᑦ 
ᓄᓇᕗᒻᒥ ᓂᕆᔭᒃᓴᖃᑦᑎᐊᖅᑐᓕᕆᔩᑦ ᑲᑐᔾᔨᖃᑎᒌᑦ ᓯᕗᓪᓕᖅᐹᑦᑎᐊᒥᒃ ᑲᑎᒪᓚᐅᖅᓯᒪᕗᑦ ᔫᓂ 26, 
2012-ᒥ. ᑕᐃᒪᙵᓂᑦ, ᑲᑐᔾᔨᖃᑎᒌᑦ ᑲᑎᒪᖃᑦᑕᖅᓯᒪᕗᑦ ᑕᖅᑭᖅ ᐊᓂᒍᕌᖓᑦ ᐊᑐᓕᖅᑎᑦᑎᔪᒪᓪᓗᑎᒃ 
ᐱᓕᕆᖃᑎᒌᒍᓯᕐᓂᒃ, ᑐᓴᐅᒪᔪᓕᕆᔾᔪᑎᑦ ᐊᐅᓚᑎᑕᐅᖏᓐᓇᕋᓱᒃᖢᑎᒃ, ᐃᖏᕐᕋᑎᑕᐅᖏᓐᓇᕋᓱᒃᖢᑎᒡᓗ 
ᖃᓄᐃᓕᐅᕈᑕᐅᔪᒪᔪᑦ ᐱᕙᓪᓕᐊᓂᐅᔪᑦ. 2012-2013-ᒥ, ᐅᑯᓇᓂ ᑕᖅᑭᓂᒃ ᑲᑎᒪᓚᐅᖅᐳᑦ:

•	 ᔫᓂ 26, 2012
•	 ᔪᓚᐃ 31, 2012
•	 ᐋᒡᒌᓯ 28, 2012
•	 ᓯᑎᐱᕆ 25, 2012
•	 ᓄᕕᐱᕆ 14, 2012
•	 ᓄᕕᐱᕆ 27, 2012
•	 ᔭᓄᐊᕆ 10, 2013
•	 ᕕᕗᐊᕆ 26, 2013

ᖃᓄᐃᓕᐅᕈᑕᐅᔪᒪᔪᑦ ᐱᕙᓪᓕᐊᔪᑦ 
ᐱᓕᕆᔾᔪᑎᒃᓴᓂᒃ ᐅᖃᐅᓯᒃᓴᑦ (2012-ᒥ ᐅᑭᐊᒃᓵᒃᑯᑦ)
ᑐᓴᐅᒪᑎᑕᐅᓪᓗᑎᒃ ᐊᔪᖅᓴᓗᐊᖅᑕᐃᓕᒪᔪᓕᕆᓪᓗᑎᒃ ᐃᓄᖕᓂᒃ ᑲᑎᒪᑎᑦᑎᑲᑕᒃᑎᓪᓗᒋᑦ ᐊᒻᒪ 
ᖃᓄᐃᓕᐅᕈᑕᐅᔪᒪᔪᑦ ᐱᕙᓪᓕᐊᑎᑕᐅᑎᓪᓗᒋᑦ, ᑲᑐᔾᔨᖃᑎᒌᑦ ᓇᓗᓇᐃᖅᓯᓚᐅᖅᐳᑦ ᐊᕐᕕᓂᓕᖕᓂᑦ 
ᐱᓕᕆᐊᕆᔭᐅᔪᓐᓇᖅᑐᓂᒃ ᓇᓕᐊᒃ ᓄᓇᕗᒻᒥ ᓂᕆᔭᒃᓴᖃᑦᑎᐊᖅᑐᓕᕆᓂᕐᒧᑦ ᖃᓄᐃᓕᐅᕈᑕᐅᔪᒪᔪᑦ 
ᐱᓕᕆᐊᖑᓪᓗᐊᑕᕋᔭᕐᒪᖔᑦ (ᐊᔾᔨᙳᐊᖅ 1).  

ᐊᔾᔨᙳᐊᖅ 1. ᓄᓇᕗᒻᒥ ᓂᕆᔭᒃᓴᖃᑦᑎᐊᖅᑐᓕᕆᔨᑦ ᑲᑐᔾᔨᖃᑎᒌᑦ ᐊᕐᕕᓂᓕᐅᓪᓗᑎᒃ 
ᓂᕆᔭᒃᓴᖃᑦᑎᐊᖅᑐᓕᕆᓂᕐᒧᑦ ᐱᓕᕆᐊᒐᒃᓴᙳᖅᑎᑕᖏᑦ. 

ᓂᕿᓪᓚᑦᑖᓂᒃ 
ᐱᔪᓐᓇᕐᓂᖅ

ᓂᕆᔭᒃᓴᓂᒃ 
ᓂᐅᕕᐊᒃᓴᓂᒃ 
ᐱᔪᓐᓇᕐᓂᖅ 

ᐃᓅᓯᖃᑦᑎᐊᕐᓂᖅ 
ᐊᒻᒪ 
ᑮᓇᐅᔭᓕᕆᔾᔪᑎᓂᒃ 
ᑎᑎᕋᕈᓐᓇᕐᓂᖅ 
ᐅᖃᓕᒫᕈᓐᓇᕐᓂᕐᓗ

ᐱᓕᕆᐊᑦ ᐊᒻᒪ 
ᓄᓇᓕᖕᓂᒃ 
ᖃᓄᐃᓕᐅᕈᑕᐅᔪᒪᔪᑦ

ᐊᑐᐊᒐᓕᕆᓂᖅ 
ᐊᒻᒪ 
ᒪᓕᒐᓕᐊᖑᔪᒪᔪᑦ

ᓄᓇᓕᖕᓂ 
ᓂᕆᔭᒃᓴᓂᒃ 
ᓴᖅᑭᑎᕆᓂᖅ

ᓄᓇᕗᒻᒥ ᓂᕆᔭᒃᓴᖃᑦᑎᐊᖅᑐᓕᕆᔨᑦ ᑲᑎᒪᕐᔪᐊᖅᑎᑕᐅᔪᑦ (ᔭᓄᐊᕆ 
22-ᒥ - 24-ᒧᑦ, 2013)
ᔭᓄᐊᕆ 2013-ᒥ, ᓄᓇᕗᒻᒥ ᓂᕆᔭᒃᓴᖃᑦᑎᐊᖅᑐᓕᕆᔪᓂᒃ ᑲᑎᒪᕐᔪᐊᓚᐅᖅᐳᑦ 
ᐃᖃᓗᖕᓂ. ᑲᑎᒪᕐᔪᐊᖅᑐᓂᒃ ᑎᑭᑕᐅᓇᓱᓚᐅᖅᑐᖅ  ᑲᑎᑎᑕᐅᓇᓱᒃᖢᑎᒃ ᖃᔅᓯᑲᓪᓚᑦ 
ᐱᓕᕆᔨᐅᖃᑎᒌᑦ ᖃᐅᔨᔪᒪᓪᓗᑎᒃ ᓇᓕᐊᒃ ᐊᑐᐊᒐᑦ, ᐱᓕᕆᐊᑦ, ᐊᒻᒪ ᖃᓄᐃᓕᐅᕈᑕᐅᔪᒪᔪᑦ 
ᐱᐅᓯᒋᐊᕈᑕᐅᓛᖑᔪᓐᓇᕐᒪᖔᑕ ᓂᕆᔭᒃᓴᖃᑦᑎᐊᖃᑦᑕᙱᓐᓂᕐᒥᒃ ᓄᓇᕘᒥ. ᑲᑎᒪᕐᔪᐊᖅᑎᓪᓗᒋᑦ 
ᑲᑎᒪᖃᑕᐅᓚᐅᖅᑐᑦ 135-ᖑᓚᐅᖅᐳᑦ ᑭᒡᒐᖅᑐᐃᔪᑦ ᐊᔾᔨᒌᙱᑦᑐᓂᒃ ᐱᓕᕆᕝᕕᐅᔪᓂᒃ ᐃᓅᖃᑎᒌᓂᒃ 
(ᑭᑉᐹᕆᒃᓯᓕᖅᓯᒪᔪᖅ 3). ᑲᑎᒪᔪᓂᒃ ᐅᖃᐅᓯᒃᓴᑦ, ᐅᓂᒃᑲᐅᓯᑦ, ᐊᒻᒪ ᐱᓕᕆᖃᑎᒌᒃᖢᑎᒃ ᑲᑎᒪᔪᑦ 
ᓴᖅᑭᑕᐅᖃᑦᑕᓚᐅᖅᐳᑦ ᐊᕐᕕᓂᓕᖕᓂᒃ ᐱᓕᕆᐊᖑᔪᓂᒃ ᓇᓗᓇᐃᖅᑕᐅᓪᓗᑎᒃ ᑲᑐᔾᔨᖃᑎᒌᓄᑦ. ᐅᓪᓗᑦ 
ᐱᖓᓱᑦ ᐊᓂᒍᖅᑎᓪᓗᒋᑦ ᐱᓕᕆᑦᑎᐊᖅᑐᒻᒪᕆᐊᓘᓚᐅᖅᐳᑦ, ᓄᓇᕗᒻᒥ ᐱᓕᕆᖃᑎᒌᑦ ᓴᖅᑭᓚᐅᖅᐳᑦ 
ᓯᕗᓪᓕᐅᔾᔭᐅᔪᒪᔪᓂᒃ ᓴᖅᑭᑎᕆᓪᓗᑎᒃ ᐱᓕᕆᐊᖑᔪᒃᓴᓂᒃ ᑕᒪᐃᓐᓂᒃ ᐱᓕᕆᐊᖑᔪᒃᓴᓂᒃ12. 
ᑖᒃᑯᐊ ᓯᕗᓪᓕᐅᔾᔭᐅᔪᒪᔪᑦ ᐊᑐᖅᑕᐅᖃᑦᑕᕐᓂᐊᖅᐳᑦ ᑐᓴᖅᑎᔾᔪᑕᐅᓗᑎᒃ ᓄᓇᕗᒻᒥ 
ᓂᕆᔭᒃᓴᖃᑦᑎᐊᖅᑐᓕᕆᔨᓂᒃ ᖃᓄᐃᓕᐅᕈᑕᐅᔪᒪᔪᓂᒃ, ᐋᖅᑭᒃᓱᖅᑕᐅᕙᓪᓕᐊᓂᐊᖅᑐᖅ ᖃᔅᓯᐊᕐᔪᖕᓄᑦ 
ᑕᖅᑭᓄᑦ. ᑲᑐᔾᔨᖃᑎᒌᒍᑕᐅᓪᓗᓂ ᐊᑐᓕᖅᑎᑕᐅᕙᓪᓕᐊᓗᑎᒃ ᐸᕐᓇᐅᑎ ᖃᐅᔨᓴᖅᑕᐅᕙᓪᓕᐊᓪᓗᑎᒡᓗ 
ᐋᖅᑭᒃᓯᒪᓂᕆᔭᖏᑦ ᓴᖅᑭᑕᐅᕙᓪᓕᐊᓛᕆᓪᓗᑎᒃ ᐊᑕᐅᑦᑎᒃᑰᖃᑎᒋᓗᓂᒋᑦ ᖃᓄᐃᓕᐅᕈᑕᐅᔪᒪᔪᑦ 
ᓇᓗᓇᐃᖅᓯᔾᔪᑕᐅᔪᓐᓇᕐᓂᐊᕐᒪᑕ ᐱᓕᕇᓐᓇᕈᓐᓇᕐᓂᑦᑎᓐᓂᒃ ᐃᑲᔫᑎᒃᓴᓂᒃ ᐱᓯᒪᔭᑦᑎᓐᓂᒃ 
ᐱᐅᓯᒋᐊᖅᑎᑦᑎᔪᓐᓇᕐᓂᐊᕋᑦᑕ  ᓂᕆᔭᒃᓴᑦᑎᐊᕙᐅᔪᓐᓇᖅᑐᓂᒃ ᓄᓇᕘᒥ.

ᑭᑉᐹᕆᒃᓯᓕᖅᓯᒪᔪᖅ 3:   ᑲᑐᔾᔨᖃᑎᒌᑦ ᑲᑎᒪᕐᔪᐊᖅᑐᓂᒃ ᑲᑎᒪᔭᖅᑐᖃᑕᐅᓯᒪᔪᑦ 

ᑲᑐᔾᔨᖃᑎᒌᑦ
ᖃᔅᓯᐅᓂᖏᑦ 

ᑲᑎᒪᔭᖅᑐᖃᑕᐅᓚᐅᖅᑐᑦ
ᐳᓴᖓ ᑲᑎᖦᖢᒋᑦ 

ᑲᑎᒪᔭᖅᑐᖃᑕᐅᓚᐅᖅᑐᑦ

ᕼᐋᒻᒪᓚᒃᑯᑦ/ᓄᓇᕗᒻᒥ ᒐᕙᒪᐃᑦ 50 37.0
ᐃᓄᐃᑦ ᑲᑐᔾᔨᖃᑎᒌᑦ 23 17.0
ᖃᐅᔨᓴᖅᑎᑦ/ᐃᓕᓐᓂᐊᖅᑐᓕᕆᔨᑦ 11 8.1
ᒐᕙᒪᒃᑯᓐᓂᒃ ᐊᐅᓚᑕᐅᙱᑦᑐᑦ 
ᑲᑐᔾᔨᖃᑎᒌᑦ

10 7.4

ᐱᓕᕆᕝᕖᑦ ᒐᕙᒪᒃᑯᑦ 
ᐊᐅᓚᙱᑕᖏᑦ

9 6.7

ᓄᓇᓕᖕᓃᑦᑐᑦ ᑲᑐᔾᔨᖃᑎᒌᑦ 6 4.4
ᒐᕙᒪᑐᖃᒃᑯᑦ 4 3.0
ᐊᖑᓇᓱᒃᑐᓕᕆᔨᒃᑯᑦ 3 2.2
ᐊᓯᖏᑦ 19 14.1
ᑲᑎᖦᖢᒋᑦ 135 100.0*

*100.0-ᒧᑦ ᑲᑎᖦᖢᒍ ᑎᑭᙱᑦᑐᖅ ᓈᓴᖅᑕᐅᔪᑦ ᖃᓂᕝᕕᓯᐅᕐᓂᖓ ᑕᒻᒪᖅᓯᒪᓂᖓᓄᑦ.

12	 ᓄᓇᕗᑦ ᒐᕙᒪᖓ ᐊᒻᒪ ᓄᓇᕗᑦ ᑐᙵᕕᒃ ᑎᒥᖓᑦ (2013). ᓂᕿᓪᓚᑦᑖᑦ ᐊᒻᒪ ᐱᓕᕆᐊᖑᐃᓐᓇᖅᑐᑦ ᓄᓇᓕᖕᓂᒃ 
ᖃᓄᐃᓕᐅᕈᑕᐅᔪᒪᔪᑦ ᓇᓗᓇᐃᖅᓯᕗᑦ ᐱᔾᔪᑎᓪᓚᕆᐅᓂᖓᓂᒃ ᓂᕆᔭᒃᓴᖃᑦᑎᐊᕐᓂᕐᒧᑦ. ᐱᔭᐅᓂᑯ 1 ᒫᔾᔨ 2013 ᐅᕙᙵᑦ 
http://www.news.gov.nu.ca/2013/january/jan24a.pdf 

ᖃᐅᔨᓇᓱᓗᐊᒃᑲᓐᓂᕐᓗᒋᑦ ᑐᑭᓯᓗᒋᓪᓗ ᑖᒃᑯᐊ ᐱᓕᕆᐊᒃᓴᑦ, ᐱᓕᕆᔾᔪᑎᒃᓴᑦ ᐅᖃᐅᓯᐅᓚᐅᖅᐳᑦ 
2012 ᐅᑭᐊᒃᓵᒃᑯᑦ (ᑭᑉᐹᕆᒃᓯᓕᖅᓯᒪᔪᖅ 1). ᑐᕌᒐᕆᔭᐅᔪᑦ ᑲᑎᒪᔪᓂᒃ ᐃᒪᐃᓕᐅᕈᒪᓪᓗᑎᒃ: 
1) ᓇᓗᓇᐃᕐᓗᒋᑦ ᒫᓐᓇᓕᓴᑦ ᐱᓇᔫᑕᐅᔪᑦ ᓴᖅᑭᑉᐸᓪᓕᐊᔪᑦ ᓄᓇᕗᒻᒥ, 2) ᖃᐅᔨᓇᓱᒡᓗᒋᑦ 
ᐱᓕᕆᔾᔪᑕᐅᔪᓐᓇᖅᑐᑦ ᐊᓯᖏᓐᓂᒃ ᐊᑐᐊᒐᕐᓂᒃ, ᐱᓕᕆᐊᓂᒃ, ᐊᒻᒪ ᖃᓄᐃᓕᐅᕈᑕᐅᔪᒪᔪᓂᒃ, 
ᐊᒻᒪ 3) ᓇᓗᓇᐃᕐᓗᒋᑦ ᖃᐅᔨᒪᔭᐅᙱᓐᓂᐅᔪᑦ ᐃᓚᓕᐅᔾᔭᐅᔭᕆᐊᓖᑦ ᖃᓄᐃᓕᐅᕈᑕᐅᔪᒪᔪᑦ 
ᐃᓱᒪᓕᐊᕆᔭᐅᔪᑦ ᑲᒪᒋᔭᒃᓴᐅᓕᕈᓐᓇᖁᓪᓗᒋᑦ. ᑲᑎᒪᔭᖅᑐᖃᑕᐅᖃᑦᑕᓚᐅᖅᑐᑦ ᓇᑭᙶᕈᓘᔭᖅᐸᒃᖢᑎᒃ 
ᓇᖕᒥᓂᖃᖃᑕᐅᔪᓂᒃ ᐱᓕᕆᖃᑕᐅᔪᒥᒋᔭᓖᑦ ᑎᓕᓯᔾᔪᑕᐅᔪᓂᒡᓘᓐᓃᑦ ᐱᔾᔪᑎᓕᖕᓂᒃ 
ᓇᓕᐊᖕᓂᑐᐃᓐᓇᖅ ᐱᓕᕆᐊᖑᔪᒃᓴᓂᒃ (ᑭᑉᐹᕆᒃᓯᓕᖅᓯᒪᔪᖅ 2). 

ᑭᑉᐹᕆᒃᓯᓕᖅᓯᒪᔪᖅ 1:   ᓇᓗᓇᐃᖅᓯᒪᔪᑦ ᐊᕐᕕᓂᓕᐅᓪᓗᑎᒃ ᐱᓕᕆᔾᔪᑎᒃᓴᓂᒃ ᐅᖃᐅᓯᐅᔪᑦ 

ᐱᔾᔪᑕᐅᔪᖅ ᐅᓪᓗᖅ ᖃᔅᓯᐅᓂᖏᑦ 
ᑲᑎᒪᔭᖅᑐᖃᑕᐅᓚᐅᖅᑐᑦ

ᓂᕿᓪᓚᑦᑖᓂᒃ ᐱᔪᓐᓇᕐᓂᖅ ᐅᑐᐱᕆ 30, 2012 26
ᓂᐅᕕᐊᓂᒃ ᓂᕿᓂᒃ ᐱᔪᓐᓇᕐᓂᖅ ᓄᕕᐱᕆ 1, 2012 10
ᐃᓅᓯᖃᑦᑎᐊᕐᓂᖅ ᐊᒻᒪ 
ᑮᓇᐅᔭᓕᕆᔾᔪᑎᓂᒃ ᑎᑎᕋᕈᓐᓇᕐᓂᖅ 
ᐅᖃᓕᒫᕈᓐᓇᕐᓂᕐᓗ

ᓄᕕᐱᕆ 5, 2012 23

ᓄᓇᓕᖕᓂ ᓂᕆᔭᒃᓴᓂᒃ ᓴᖅᑭᑎᕆᓂᖅ ᓄᕕᐱᕆ 19, 
2012

16

ᐊᑐᐊᒐᓕᕆᓂᖅ ᐊᒻᒪ ᒪᓕᒐᓕᐊᖑᔪᒪᔪᑦ ᑎᓯᐱᕆ 5, 2012 16
ᐱᓕᕆᐊᑦ ᐊᒻᒪ ᓄᓇᓕᖕᓂ 
ᖃᓄᐃᓕᐅᕈᑕᐅᔪᒪᔪᑦ 

ᑎᓯᐱᕆ 7, 2012 10

ᑭᑉᐹᕆᒃᓯᓕᖅᓯᒪᔪᖅ 2:   ᑲᑐᔾᔨᖃᑎᒌᒍᑕᐅᔪᑦ ᐱᓕᕆᐊᖑᔪᒃᓴᓂᒃ ᐅᖃᐅᓯᐅᔪᓂᒃ ᑲᑎᒪᖃᑕᐅᔪᑦ 

ᑲᑐᔾᔨᖃᑎᒌᑦ ᖃᔅᓯᐅᓂᖏᑦ 
ᑲᑎᒪᔭᖅᑐᖃᑕᐅᓚᐅᖅᑐᑦ

ᐳᓴᖓ ᑲᑎᖦᖢᒋᑦ 
ᑲᑎᒪᔭᖅᑐᖃᑕᐅᓚᐅᖅᑐᑦ

ᕼᐋᒻᒪᓚᒃᑯᑦ/ᓄᓇᕘᒥ ᒐᕙᒪᐃᑦ 24 37.5
ᐃᓄᐃᑦ ᑲᑐᔾᔨᖃᑎᒌᑦ 6 9.4
ᒐᕙᒪᒃᑯᓐᓂ ᐊᐅᓚᑕᐅᙱᑦᑐᑦ 
ᑲᑐᔾᔨᖃᑎᒋᑦ 

6 9.4

ᓂᐅᕕᕐᕖᑦ 6 9.4
ᓄᓇᓕᖕᓃᑦᑐᑦ ᑲᑐᔾᔨᖃᑎᒌᑦ 4 6.3
ᖃᐅᔨᓴᕐᕖᑦ/ᐃᓕᓐᓂᐊᖅᑐᓕᕆᔩᑦ 3 4.7
ᒐᕙᒪᑐᖃᒃᑯᑦ 3 4.7
ᐊᖑᓇᓱᒃᑐᓕᕆᔨᒃᑯᑦ 2 3.1
ᐊᓯᖏᑦ 10 15.6
ᑲᑎᖦᖢᒋᑦ 64 100.0*

*100.0-ᒧᑦ ᑲᑎᖦᖢᒍ ᑎᑭᙱᑦᑐᖅ ᓈᓴᖅᑕᐅᔪᑦ ᖃᓂᕝᕕᓯᐅᕐᓂᖓ ᑕᒻᒪᖅᓯᒪᓂᖓᓄᑦ.

http://www.news.gov.nu.ca/2013/january/jan24a.pdf

ᓄᓇᕐᔪᐊᕐᒥ ᑲᑐᔾᔨᖃᑎᒌᑦ ᑎᒃᑯᐊᖅᓯᒪᔭᖓ ᐅᓂᒃᑳᖃᑦᑕᕆᐊᖃᖅᖢᓂ ᐅᓂᒃᑳᒥᒃ 
ᓴᖅᑭᑦᑎᓚᐅᖅᐳᖅ (ᒫᔾᔨ 4, 2013)
ᐊᕐᕌᒍᕆᔭᐅᔪᖅ ᐊᓂᒍᑲᓴᑦᑎᐊᖅᑎᓪᓗᒍ ᓄᓇᕐᔪᐊᕐᒥ ᑲᑐᔾᔨᖃᑎᒌᑦ ᑎᒃᑯᐊᖅᓯᒪᔭᖓ 
ᐅᓂᒃᑳᖃᑦᑕᕆᐊᖃᖅᖢᓂ ᓂᕆᔭᒃᓴᑦ ᐱᔪᓐᓇᐅᑎᖏᓐᓂᒃ ᐱᓕᕆᔭᖅᑐᓚᐅᖅᐳᖅ ᑲᓇᑕᒧᑦ, 
ᓂᕆᔭᒃᓴᖃᑦᑎᐊᖅᑐᓕᕆᔩᑦ ᑲᓇᑕᒥ ᑕᕐᕆᔭᖅᑎᑦᑎᓚᐅᕆᕗᑦ ᐃᑭᐊᖅᑭᕕᒃᑰᖅᑐᒥᒃ ᑕᕐᕆᔮᒃᓴᒥᒃ 
ᑎ ᓴᑐ ᐃᓚᐅᓪᓗᓂ ᐊᒻᒪ 50-ᐅᓪᓗᑎᒃ ᓄᓇᓖᑦ ᑲᓇᑕᒥ, ᐱᕕᖃᕈᑕᐅᓪᓗᓂ ᑲᓇᑕᒥᐅᑦ 
ᐃᓚᐅᔪᓐᓇᖅᑎᑕᐅᓪᓗᑎᒃ ᐃᓚᐅᔪᑦ ᐅᖃᕈᓐᓇᖅᑎᑕᐅᕙᒃᖢᑎᒃ ᓂᕆᔭᒃᓴᖃᑦᑎᐊᕐᓂᖅ 
ᐱᔾᔪᑕᐅᓪᓗᓂ. ᐱᓕᕆᖃᑎᒋᔭᐅᓪᓗᑎᒃ ᓂᕆᔭᒃᓴᖃᑦᑎᐊᖅᑐᓕᕆᔨᑦ ᑲᓇᑕᒥ, ᓄᓇᕗᑦ 
ᑐᙵᕕᒃᑯᑦ ᐱᓕᕆᑎᑦᑎᓚᐅᕆᕗᑦ ᐃᖃᓗᖕᓂ.13 ᐃᓚᐅᔪᑦ ᑖᒃᑯᓇᓂ ᑲᑎᒪᑎᑕᐅᔪᓂᒃ 
ᐃᑲᔪᓚᐅᖅᐳᑦ ᐃᖃᓗᖕᒥᐅᓂᒃ ᓂᕆᔭᒃᓴᖃᖅᑐᓕᕆᔨᑦ ᐱᓕᕆᔨᓂᒃ ᐃᓚᐅᔪᓐᓇᖅᓯᑎᖦᖢᒋᑦ 
ᓂᕆᔭᒃᓴᓕᕆᔨᓂᒃ ᐱᓕᕆᕐᔪᐊᕐᓂᖅᓵᓗᖕᓂᒃ ᑲᓇᑕᒥ, ᑲᓇᑕᒥ ᐊᕕᒃᑐᖅᓯᒪᔪᓕᒫᑦ ᓄᓇᕘᒥᓗ 
ᑭᒡᒐᖅᑐᐃᔨᖃᖅᑐᐃᓐᓇᐅᓚᐅᕐᒪᑕ. ᖃᕋᓴᐅᔭᒃᑰᖅᑐᒥᒃ ᑕᕐᕆᔭᖅᑎᑕᐅᑎᓪᓗᒋᑦ, ᑎ ᓴᑐ 
ᐅᖃᐅᓯᖃᓚᐅᖅᐳᖅ ᖃᐅᔨᓚᐅᖅᑕᒥᓂᒃ ᐅᔾᔨᕐᓇᖅᓯᑎᑦᑎᓪᓗᓂᓗ ᑲᓇᑕᒥ ᓂᕆᔭᒃᓴᓂᒃ 
ᐊᑐᐊᒐᖅ ᐊᔭᐅᖅᑐᐃᓇᔭᕐᓂᖓᓂᒃ ᒐᕙᒪᒃᑯᓐᓂ ᓇᓗᓇᐃᖅᓯᖁᕙᒡᓗᒋᑦ ᓂᕆᔭᒃᓴᑦ ᐃᓄᖕᓄᑦ 
ᐱᔪᓐᓇᐅᑕᐅᓂᖓᓂᒃ ᑲᓇᑕᒥ ᓄᓇᓕᓕᒫᓂᒃ. 

ᐅᓪᓘᒃ ᒪᕐᕉᒃ ᐊᓂᒍᖅᑎᓪᓗᒋᑦ ᖃᕋᓴᐅᔭᒃᑯᑦ ᑕᕐᕆᔭᖅᑎᑕᐅᓚᐅᖅᑎᓪᓗᒋᑦ, ᓄᓇᕗᑦ ᒐᕙᒪᒃᑯᑦ 
ᓴᖅᑭᑦᑎᓚᐅᖅᓯᒪᕗᑦ ᐱᕙᓪᓕᐊᔪᓂᒃ ᒪᓕᒐᓕᐅᖅᑎ ᐲᑕ ᑕᑉᑑᓇ, ᒥᓂᔅᑕ ᑲᒪᒋᔭᒃᓴᖃᖅᑐᖅ 
ᓄᓇᕗᒻᒥ ᐊᔪᖅᓴᓗᐊᖅᑕᐃᓕᒪᓂᕐᒧᑦ ᐱᓕᕆᕝᕕᒋᔭᐅᔪᒥᒃ, ᐅᖃᓚᐅᖅᐳᖅ ᐃᒪᓐᓇ, “ᓄᓇᕗᑦ 
ᒐᕙᒪᒃᑯᑦ ᑭᒡᒐᖅᑐᖅᖢᒋᑦ, ᑐᙵᓱᒃᑎᑉᐸᕋ ᐅᓕᕕᐊᐃ ᑎ ᓴᑑᑉ ᐅᓂᒃᑳᖓ, ᓄᓇᕐᔪᐊᕐᒥ ᑲᑐᔾᔨᖃᑎᒌᑦ 
ᑎᒃᑯᐊᖅᓯᒪᔭᖓ ᐅᓂᒃᑳᖃᑦᑕᕆᐊᖃᖅᖢᓂ ᓂᕆᔭᒃᓴᓄᑦ ᐱᔪᓐᓇᐅᑎᒋᔭᓂᒃ.” ᐅᖃᒃᑲᓐᓂᖅᖢᓂᓗ 
ᐃᒪᓐᓇ, “ᑖᓐᓇ ᐅᓂᒃᑳᖅ ᓴᙱᔪᓂᒃ ᐊᑐᓕᖅᑕᐅᖁᔨᓯᒪᖕᒪᑦ ᓴᖅᑭᑕᐅᖁᓪᓗᒋᑦ ᐃᓱᒪᒋᔭᒃᓴᐅᕙᒃᑐᑦ 
ᓂᕆᔭᒃᓴᖃᑦᑎᐊᖃᑦᑕᙱᓐᓂᕐᒥᒃ, ᖃᔅᓯᑲᓪᓚᖕᓄᑦ ᐱᐅᒋᔭᐅᑦᑎᐊᖅᖢᓂ ᓄᓇᕗᑦ ᒐᕙᒪᒃᑯᓐᓄᑦ 
ᐱᓇᔫᑕᐅᔪᑦ ᐱᓕᕆᖃᑎᒋᔭᕗᓪᓗ ᓄᓇᕗᒻᒥ ᓂᕆᔭᒃᓴᖃᑦᑎᐊᖅᑐᓕᕆᔩᑦ ᑲᑐᔾᔨᖃᑎᒌᓂᒃ.”14

13	 ᓄᓇᑦᓯᐊᕐᒥ ᐱᕙᓪᓕᐊᔪᑦ (2013). ᓄᓇᕐᔪᐊᕐᒥ ᑲᑐᔾᔨᖃᑎᒌᑦ ᓂᕆᔭᒃᓴᓄᑦ ᐱᔪᓐᓇᐅᑎᒋᔭᐅᔪᑦ ᑐᓴᒐᒃᓴᑦ ᐱᔭᒃᓴᐅᕗᑦ 
ᐃᑭᐊᖅᑭᕕᒃᑯᑦ ᑕᐅᑐᒃᑕᐅᔪᓐᓇᖅᑐᒃᑯᑦ ᐱᓕᕆᐊᒥᒃ ᐃᖃᓗᖕᓂ. ᐱᔭᐅᓂᑯ 1 ᒫᔾᔨ 2013 ᐅᕙᙵᑦ  http://www.nunat-
siaqonline.ca/stories/article/65674un_food_rights_envoy_available_at_webcast_event_in_iqaluit/

14	 ᓄᓇᕗᑦ ᒐᕙᒪᖓ (2013). ᓄᓇᕗᑦ ᒐᕙᒪᖓ ᑐᙵᓱᒃᑎᑦᑎᕗᑦ ᑎᒃᑯᐊᖅᑕᐅᓯᒪᔫᑉ ᐅᓂᒃᑳᓕᐊᖓᓐᓂᒃ ᓂᕿᓄᑦ 
ᐱᔪᓐᓇᐅᑎᒋᔭᐅᔪᓂᒃ. ᐱᔭᐅᓂᑯ 31 ᒫᔾᔨ 2013 ᐅᕙᙵᑦ http://www.news.gov.nu.ca/2013/March/2013-03%20
NR14%20GN%20Welcomes%20Report%20on%20Right%20to%20Food%20-%20ENG.pdf 

ᐃᓄᖕᓂᒃ ᐱᓕᕆᐊᑦ
ᑕᕐᕆᔭᐅᓯᐅᖅᓯᒪᔪᑦ ᐃᓱᒪᒋᔭᒃᓴᑦ (ᔭᓄᐊᕆ 22, 2013)
ᓄᓇᕗᒻᒥ ᓂᕆᔭᒃᓴᖃᑦᑎᐊᖅᑐᓕᕆᓂᕐᒧᑦ ᑲᑎᒪᕐᔪᐊᓯᒋᐊᓚᐅᖅᐳᑦ ᔭᓄᐊᕆ 22, 2013-ᒥ. 
ᐅᔾᔨᕆᔭᐅᓕᖅᑎᑦᑎᓇᓱᒃᖢᑎᒃ ᐱᔾᔪᑕᐅᓪᓗᓂ ᓂᕆᔭᒃᓴᖃᑦᑎᐊᖃᑦᑕᙱᓐᓂᖅ ᐊᒻᒪ ᑲᑎᒪᕐᔪᐊᕈᑕᐅᔪᖅ, 
ᑕᕐᕆᔭᕐᕕᐊᓗᖕᒥ ᐊᒻᒪ ᓄᓇᕗᒻᒥ ᓂᕆᔭᒃᓴᖃᑦᑎᐊᖅᑐᓕᕆᔨᑦ ᑲᑐᔾᔨᖃᑎᒌᑦ ᑕᕐᕆᔭᖅᑎᑦᑎᓚᐅᖅᐳᑦ 
“ᑕᕐᕆᔭᐅᓯᐅᖅᓯᒪᔪᒥᒃ ᐃᓱᒪᒋᔭᒃᓴᒥᒃ” ᐅᓐᓄᒃᑯᑦ. ᑭᒃᑯᑐᐃᓐᓇᑦ ᑕᕐᕆᔭᖅᑎᑕᐅᓚᐅᖅᐳᑦ 
ᐊᑭᖃᙱᖦᖢᓂ, ᑕᕐᕆᔭᖅᑎᑕᐅᓚᐅᕆᓪᓗᑎᒡᓗ ᐊᔾᔨᒌᙱᑦᑐᓂᒃ ᓂᕆᔭᒃᓴᑦ-ᐱᔾᔪᑕᐅᓪᓗᑎᒃ 
ᐊᑐᖅᑕᐅᓪᓚᕆᖃᑦᑕᖅᓯᒪᔪᓂᒃ.  

ᓄᓇᖅᑲᑎᒌᑦ ᓂᕆᕕᒡᔪᐊᖅᑎᑕᐅᓪᓗᑎᒃ (ᔭᓄᐊᕆ 24, 2013)
ᓄᓇᕗᒻᒥ ᓂᕆᔭᒃᓴᖃᑦᑎᐊᖅᑐᓕᕆᔪᑦ ᑲᑎᒪᕐᔪᐊᖅᑎᑕᐅᔪᑦ ᑲᑎᒪᓂᖓ ᐱᐊᓂᓚᐅᖅᐳᖅ ᔭᓄᐊᕆ 
24, 2013-ᒥ. ᖁᕕᐊᓲᑕᐅᓪᓗᓂ ᐱᓕᕆᐊᖑᑦᑎᐊᖅᑐᒻᒪᕆᐊᓗᒃ ᑲᑎᒪᕐᔪᐊᕈᑕᐅᔪᖅ, ᓄᓇᖅᑲᑎᒌᑦ 
ᓂᕆᕕᒡᔪᐊᖅᑎᑕᐅᓚᐅᖅᐳᑦ ᓄᓇᕗᑦ ᑐᙵᕕᒃᑯᓐᓂᒃ ᐊᒻᒪ ᕿᑭᖅᑕᓃ ᐃᓄᐃᑦ ᑲᑐᔾᔨᖃᑎᒌᓂᒃ. 
150-ᐸᓗᑦᑎᐊᑦ ᐃᖃᓗᖕᒥᐅᑦ ᐅᐸᒍᑎᓚᐅᖅᐳᑦ ᓂᕆᑦᑎᐊᓚᐅᖅᐳᓪᓗ ᓂᕿᓪᓚᑦᑖᓂᒃ ᐃᓄᒃᓱᒃ 
ᐊᖓᔪᒃᖡᑦ ᐃᓕᓐᓂᐊᕐᕕᖓᓐᓂᒃ.

ᐅᓂᒃᑲᐅᓯᑦ
•	 ᑲᑎᖅᓱᐃᓂᖅ ᓴᙱᓂᕆᔭᐅᔪᓂᒃ: ᑲᑐᔾᔨᖃᑎᒌᒍᑕᐅᓪᓗᓂ ᐱᓕᕆᔾᔪᓯᖅ ᖃᐅᔨᔾᔪᑕᐅᖃᑦᑕᖅᓯᒪᔪᓪᓗ 

ᖃᓄᐃᓕᐅᕈᑕᐅᔪᒪᔪᑦ ᑐᕌᒐᖃᖅᑐᑦ ᓂᕆᔭᒃᓴᖃᑦᑎᐊᖃᑦᑕᙱᓐᓂᐅᔪᒥᒃ ᓄᓇᕗᒻᒥ. 
15-ᒋᓕᖅᑕᖓᓂᒃ ᓄᓇᕐᔪᐊᕐᒥ ᒪᓕᒐᓕᐅᕐᕕᖕᒥ ᐱᓕᕆᐊᖑᔪᖅ ᐅᑭᐅᖅᑕᖅᑐᒥᐅᓂᒃ 
ᖃᓄᐃᙱᑦᑎᐊᕈᓯᕐᒧᑦ. Fairbanks, ᐊᓛᔅᑲ. ᐋᒡᒌᓯ 5-ᒥ 10-ᒧᑦ, 2012.

•	 ᑲᑐᔾᔨᖃᑎᒌᒍᑕᐅᔪᖅ ᐱᐅᓯᒋᐊᖅᑎᑕᐅᓇᓱᒃᖢᓂ ᓂᕆᔭᒃᓴᖃᑦᑎᐊᙱᓐᓂᐅᖃᑦᑕᖅᑐᖅ ᓄᓇᕗᒻᒥ. 
ArcticNet ᐊᕐᕌᒍᓕᒫᒧᑦ ᖃᐅᔨᓴᖅᑐᓕᕆᔨᑦ ᑲᑎᒪᑎᑕᐅᔪᑦ 2012-ᒥ. ᕚᓐᑰᕙ, ᐳᕆᑎᔅ ᑲᓚᒻᐱᐊ. 
ᑎᓯᐱᕆ 10-ᒥ - 14-ᒧᑦ, 2012.

•	 ᑲᑐᔾᔨᖃᑎᒌᒍᑕᐅᔪᖅ ᐱᓯᒋᐊᕈᑕᐅᓇᓱᒃᖢᓂ ᓂᕆᔭᒃᓴᖃᑦᑎᐊᕐᓂᖅ ᓄᓇᕗᒻᒥ. ᑲᓇᑕᒥ 
ᐅᑭᐅᖅᑕᖅᑐᐊᓂ ᑲᑎᒪᔩᑦ ᑲᑎᒪᓂᖓ. ᐃᖃᓗᐃᑦ, ᓄᓇᕗᒻᒥ. ᒫᔾᔨ 6, 2012.

ᐃᓚᐅᔪᑦ
•	 ᓄᓇᕗᒻᒥ ᐊᕕᒃᓯᒪᓂᐅᔪᓂᒃ ᑲᑎᒪᑎᑕᐅᔪᑦ ᐊᔪᖅᓴᓗᐊᖅᑕᐃᓕᒪᑎᑦᑎᔨᓂᒃ ᐱᓕᕆᐊᖅ. ᐃᖃᓗᐃᑦ, 

ᓄᓇᕗᒻᒥ. ᓯᑎᐱᕆ 20, 2012.
•	 ArcticNet IRIS-2 ᕿᑭᖅᑖᓘᑉ ᒥᒃᓵᓂ ᖃᐅᔨᓴᖅᑎᑦ ᑲᑎᒪᑎᑕᐅᔪᑦ. ᐃᖃᓗᐃᑦ, ᓄᓇᕗᒻᒥ. ᓄᕕᐱᕆ 

6-ᒥ - 8-ᒧᑦ, 2012.
•	 ᑲᓇᑕᒥ ᑲᑎᒪᔨᕐᔪᐊᑦ ᑲᓇᑕᒥ ᓂᕆᔭᒃᓴᖃᑦᑎᐊᖅᑐᓕᕆᔨᑦ ᖃᓄᐃᓕᐅᕈᑕᐅᔪᒪᔪᑦ ᐅᖃᓪᓚᖃᑎᒌᒃᑐᑦ. 

ᐃᖃᓗᐃᑦ, ᓄᓇᕗᒻᒥ. ᒫᔾᔨ 14, 2013.

ᑎᑎᕋᖅᓯᒪᔪᑦ	
ᐱᓕᕆᕝᕕᖕᒥᙶᖅᑐᑦ ᑎᑎᕋᖅᓯᒪᔪᑦ 
•	ᕿᒥᕐᕈᔭᐅᓂᖓ ᓄᓇᕗᒻᒥ ᓂᕆᔭᒃᓴᖃᑦᑎᐊᖅᑐᓕᕆᔨᑦ ᑲᑎᒪᔾᔪᑎᒋᓚᐅᖅᑕᖓ 

ᐃᓄᖕᓅᖓᔪᑦ ᑎᑎᕋᖅᓯᒪᔪᑦ 
•	 ᓄᓇᕗᒻᒥ ᓂᕆᔭᒃᓴᖃᑦᑎᐊᖅᑐᓕᕆᔨᑦ ᑲᑎᒪᕐᔪᐊᖅᑐᓂᒃ ᑲᑎᒪᔾᔪᑎᕕᓃᑦ ᑎᑎᕋᖅᓯᒪᔪᑦ15

15	 ᓄᓇᕗᒻᒥ ᓂᕆᔭᒃᓴᖃᑦᑎᐊᖅᑐᓕᕆᔩᑦ ᑲᑐᔾᔨᖃᑎᒌᑦ (2013). ᓄᓇᕗᒻᒥ ᓂᕆᔭᒃᓴᖃᑦᑎᐊᖅᑐᓕᕆᓂᕐᒧᑦ ᑲᑎᒪᕐᔪᐊᕈᑕᐅᔪᒥᒃ 
ᑲᑎᒪᔾᔪᑎᕕᓃᑦ. ᐱᔭᐅᓂᑯ 1 ᒫᔾᔨ 2013 ᐅᕙᙵᑦ http://www.makiliqta.ca/uploads/NFSS_Record_of_Proceed-
ings_ENG.pdf 

http://www.makiliqta.ca/uploads/NFSS_Record_of_Proceedings_ENG.pdf
http://www.makiliqta.ca/uploads/NFSS_Record_of_Proceedings_ENG.pdf

ᑮᓇᐅᔭᑦ ᐋᖅᑭᒃᓱᖅᑕᐅᓯᒪᓂᖏᑦ

ᐊᕐᕌᒍᕆᓛᖅᑕᕗᑦ 
ᑲᑐᔾᔨᖃᑎᒌᒍᑕᐅᓪᓗᑎᒃ ᐱᓇᔪᐊᕆᔭᐅᔪᑦ ᐱᓕᕆᔾᔪᓰᓪᓗ ᐱᓕᕆᐊᖑᓚᐅᖅᑐᑦ 2012-2013-ᒥ 
ᐃᑲᔫᑕᐅᓯᒪᖕᒪᑕ ᑐᓴᐅᒪᔭᐅᓕᖅᖢᑎᒃ ᐱᕙᓪᓕᐊᓂᐅᔪᖅ ᓄᓇᕗᒻᒥ ᓂᕆᔭᒃᓴᖃᑦᑎᐊᖅᑐᓕᕆᓂᕐᒧᑦ 
ᖃᓄᐃᓕᐅᕈᑕᐅᔪᒪᔪᑦ. ᑲᑐᔾᔨᖃᑎᒌᑦ ᓂᕆᐅᑦᑎᐊᖅᐳᑦ ᐱᓕᕆᖃᑎᖃᓛᕈᒪᓪᓗᑎᒃ ᐱᓕᕆᖃᑎᑖᓵᒥᓂᒃ 
ᐱᓕᕇᓐᓇᖃᑎᒋᔪᒪᓪᓗᒋᑦ ᖃᓄᐃᓕᐅᕈᑕᐅᔪᒪᔪᑦ ᐱᕙᓪᓕᐊᔾᔪᑎᓂᒃ 2013-2014-ᒥ.

ᑐᓐᓂᖅᑯᑕᐅᔪᑦ ᓂᕆᔭᒃᓴᓄᑦ 
ᐱᖁᔭᕐᒧᑦ ᓂᕆᔭᒃᓴᓂᒃ 
ᓂᕆᖃᑎᒌᒍᑎᓄᑦ 
ᐊᔪᕐᓇᙱᓐᓂᖅᓴᐅᕗᖅ 
ᕕᕗᐊᕆ 26, 2013-ᒥ, ᑐᓐᓂᖅᑯᑕᐅᔪᑦ ᓂᕆᔭᒃᓴᓄᑦ ᐱᖁᔭᖅ, 
ᐅᕝᕙᓗᑭᐊᖅ ᐱᖁᔭᒃᓴᖅ, ᓴᖅᑭᑕᐅᓚᐅᖅᓯᒪᕗᖅ ᖁᑦᑎᒃᑐᒧᑦ 
ᒪᓕᒐᓕᐅᖅᑎᒧᑦ ᕌᓐ ᐃᐊᓕᐊᑦ ᓄᓇᕗᒻᒥᓗ ᒪᓕᒐᓕᐅᖅᑎᓕᒫᓄᑦ 
ᐊᓂᒍᖅᑎᑕᐅᓚᐅᖅᓯᒪᓪᓗᓂ ᒪᓕᒐᓕᐅᕐᕕᖕᒥ. 

ᐃᐊᓕᐊᑦ ᐅᖃᓚᐅᖅᓯᒪᕗᖅ ᐱᖁᔭᒃᓴᖅ ᐱᔾᔪᑎᖃᕐᓂᕋᖅᖢᒍ 
ᑎᓕᐅᕈᑕᐅᓗᓂ ᑐᓐᓂᖅᑯᑕᐅᔪᑦ ᓂᕆᔭᒃᓴᓂᒃ ᓄᓇᕘᒥ 
ᓂᕆᔭᒃᓴᖃᙱᓗᐊᖅᐸᒃᑐᓄᑦ. 

ᐱᖁᔭᒃᓴᖅ ᒪᓕᒃᖢᒍ, “ᐃᓄᒃ ᓂᕆᔭᒃᓴᒥᒃ ᑐᓂᓯᔪᖅ, 
ᐅᕝᕙᓘᓐᓃᑦ ᑐᓂᔭᐅᔪᓂᒃ ᓂᕿᓂᒃ ᑐᓂᐅᖅᑲᐅᑎᒋᔭᐅᔭᕌᖓᑕ, 
ᐸᓯᔭᒃᓴᐅᖃᑦᑕᔾᔮᙱᓚᑦ ᓈᒻᒪᙱᓕᐅᕈᑎᓄᑦ ᒪᑯᓂᖓ 
ᓴᖅᑭᑦᑐᖃᕌᖓᑦ ᖃᓂᒻᒪᒃᑐᓂᒃ, ᐃᓕᙵᒃᑐᓂᒃ, ᑐᖁᔪᓂᒃ, 
ᐊᓯᖏᓐᓂᒡᓘᓐᓃᑦ ᓈᒻᒪᙱᓕᐅᕈᑎᓂᒃ ᖃᓄᐃᑦᑐᖃᕋᓗᐊᕐᓂᖅᐸᑦ 
ᓂᕆᔪᖄᓪᓚᓚᐅᖅᑎᓪᓗᒍ ᑐᓐᓂᖅᑯᓯᐊᕐᒥᒃ, ᑭᓯᐊᓂ ᐃᓄᒃ ᐱᔮᕆᓗᓂ 
ᐱᓂᕐᓗᒃᑎᑦᑎᒋᐊᕐᓂᖅᐸᑦ ᐅᕝᕙᓘᓐᓃᑦ ᐱᓕᕆᓐᓂᖅᐸᑦ ᐱᕋᔭᒡᓗᓂ 
ᑐᓐᓂᖅᑯᑕᐅᔪᓂᒃ ᑐᓂᐅᖅᑲᐃᑎᓪᓗᒍᓘᓐᓃᑦ ᓂᕆᔭᒃᓴᓂᒃ.” 

ᐃᖃᓗᐃᑦ ᐱᓇᖕᓈᓂ ᒪᓕᒐᓕᐅᖅᑎ ᒫᓂᑲ ᐃᐅᓪ ᐅᖃᓚᐅᖅᐳᖅ 
ᓂᖀᑦ ᑐᓐᓂᖅᑯᑕᐅᔪᑦ ᐱᖁᔭᐅᔭᕆᐊᖃᕋᓱᒋᙱᖦᖢᓂᐅᒃ 
“ᐃᒪᐃᓐᓂᖓᓄᑦ ᓂᕆᔭᒃᓴᓂᒃ ᓂᕆᖃᑎᒌᓲᖑᓂᖏᓐᓄᑦ ᐃᓄᖕᓄᑦ 
ᐃᓕᖅᑯᓯᑐᖃᕆᔭᐅᓂᖓᓄᑦ.” ᑭᓯᐊᓂ, ᐃᓕᑕᖅᓯᓚᐅᖅᖢᓂ 
ᐃᒪᓐᓇ “ᑖᓐᓇ ᐱᖁᔭᒃᓴᖅ ᐱᔪᓐᓇᖅᑎᑦᑎᔪᓐᓇᕋᔭᕐᓂᖓᓂᒃ 
ᓂᐅᕕᐊᒃᓴᖃᖅᐸᒃᑐᓂᒃ, ᑐᔪᕐᒥᕕᖕᓂᒃ, ᐊᒻᒪ ᓇᖕᒥᓂᖃᕐᕕᐅᔪᓂᒃ 
ᓂᕆᓐᓇᓲᓂᒃ ᓂᕆᔭᒃᓴᑦᑎᐊᕙᖕᓂᒃ ᑐᓂᔭᐅᖃᑦᑕᖁᓪᓗᒋᑦ 
ᓯᕘᕋᙱᓪᓗᑎᒃ ᖃᓄᑐᐃᓐᓇᖅ ᒪᓕᒐᖅᑎᒍᑦ 
ᐱᓕᕆᐊᖑᓕᕋᔭᖅᑐᓂᒃ.” 

“ᑕᐃᒪᓕ ᒪᓕᒐᓕᐊᖑᔪᒪᔪᖅᑕᖃᓕᖅᑎᓪᓗᒍ, ᑐᓂᓯᑐᐃᓐᓇᕆᐊᒃᓴᖅ 
ᖁᓱᙱᓐᓂᖅᓴᐅᔪᓐᓇᖅᓯᕗᑦ,” ᐃᐊᓕᐊᑦ ᐅᖃᓚᐅᖅᐳᖅ. 
“ᑕᐃᒪᐃᓐᓂᖓᓄᑦ ᐃᒪᓐᓇᐅᔪᒥᓇᖅᑰᔨᑦᑎᐊᓕᖅᐳᖅ 
ᓂᕆᔭᒃᓴᖅᑕᖃᕐᓂᖅᓴᐅᓕᕐᓗᓂ ᖁᓕᕈᐊᓂᒃ ᓂᕆᔭᒃᓴᖅᑖᕐᕕᖕᒥ 
ᖃᔪᖅᑐᕐᕖᓪᓗ ᑐᓂᔭᐅᓂᖅᓴᐅᕙᓕᕐᓗᑎᒃ.” 

“ᐊᓕᐊᓇᐃᒍᓱᑦᑎᐊᓚᐅᖅᐳᖓ 

ᐃᑲᔪᖅᓱᖅᑕᐅᑦᑎᐊᓚᐅᕐᒪᑦ 

ᐃᓛᒃᑰᖅᑐᖅ ᐱᖁᔭᒃᓴᖅ 

ᓯᕗᓪᓕᐅᑎᓇᓱᖃᑕᐅᓪᓚᕆᓚᐅᕐᓂᑦᑎᓐᓂᒃ 

ᐱᓕᕆᐊᖑᖁᓪᓗᒍ ᐊᑐᓕᖅᑕᐅᓗᓂ 

ᖃᖓᑦᑎᐊᖅ ᓄᓇᕗᒻᒥ 

ᓂᕆᔭᒃᓴᖃᑦᑎᐊᖅᑐᓕᕆᓂᕐᒥᒃ 

ᑲᑎᒪᕐᔪᐊᖅᑎᑦᑎᑎᓪᓗᑕ.” 

ᕌᓐ ᐃᐊᓕᐊᑦ

ᑳᓐᑐᓛᒃᑕᐅᓯᒪᔪᑦ 
ᐱᔨᑦᑎᕋᐅᑎᑦ

ᑮᓇᐅᔾᔭᒃᓵᖑᐃᓐᓇᖅᑐᑦ 

ᖃᖓᑦᑕᐅᑎᓄᑦ ᐊᒻᒪ 
ᐃᖏᕐᕋᔪᓕᕆᓂᕐᒧᑦ 

ᐊᑭᓕᖅᑕᐅᓯᒪᔪᑦ 
ᐱᔨᑦᑎᕋᐅᑎᑦ 

ᐱᖁᑎᑦ 



2322

ᑲᑐᔾᔨᖃᑎᒌᒍᑎᖃᕐᓂᖅ ᐋᖅᑭᑦᓯᒪᑦᓯᐊᕈᑎᒃᓴᓂᖅ 
ᓂᕆᔭᒃᓴᖃᖅᑎᓯᑦᓯᐊᖃᑦᑕᓂᕐᒧᑦ ᓄᓇᕗᒻᒥ: 
ᐱᓕᕆᐊᖑᕙᓪᓕᐊᓂᖓ

• ᓄᓇᕗᒻᒥ ᐊᖓᔪᖅᑲᐅᑏᑦ ᑲᑎᒪᓂᖓ 
ᐊᔪᖅᓴᕈᓐᓃᐹᓪᓕᕈᑎᒃᓴᓄᑦ 
ᐃᑯᓪᓚᐅᒥᒍᑎᒃᓴᖅ 
ᓴᖅᑭᖅᑕᐅᔪᒫᕐᓂᐊᖅᑐᖅ

• ᓄᓇᕗᒻᒥ ᐊᔪᖅᓴᓂᕐᒧᑦ ᒪᓕᒐᑦᓴᖅ 
ᓴᖅᑭᖅᑕᐅᕙᓪᓕᐊᓂᐊᕐᓂᖓ

• ᑲᓇᑕ ᐃᒃᓯᕙᐅᑕᕆᔭᐅᖏᓐᓇᓂᐊᖅᑐᖅ 
ᐅᑭᐅᖅᑕᖅᑐᒥ ᑲᑎᒪᔨᓄᑦ

• ᓄᓇᕐᔪᐊᒥ ᑲᑎᒪᔨᖏᓐᓃᖓᖅᑐᖅ 
ᑐᑭᓯᓂᐊᖅᑎ ᓴᖅᑮᓂᐊᖅᑐᖅ ᐅᓂᒃᑳᓂᒃ 
ᑲᓇᑕᒧᐊᓚᐅᕐᓂᕐᒥᓂᒃ 
ᐅᓂᒃᑳᕐᓯᐅᕆᐊᖅᑐᕐᖢᓂ ᓄᓇᕐᔪᐊᖅ 
ᑲᑎᒪᔨᖏᑕ ᑭᒃᑯᑐᐃᓐᓇᕐᓄᑦ 
ᐱᔪᓐᓇᐅᑎᓕᕆᔨᒃᑯᑦ ᑲᑎᒪᔨᖏᓐᓄᑦ

2003-2004 2007-2008 2008-2009 2009-2010 2010–2011 2011–2012 2012–2013 2013–20142005–2006 2006-20072004–2005

ᐅᔾᔨᓇᕐᓂᖏᑦ 
ᖃᓄᐃᓕᐅᕐᓂᐅᖃᑦᑕᕐᓯᒪᔪᑦ

ᑐᑭᒧᐊᒍᑎᒃᓴᐊᓕᖑᔪᑦ 

• ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔫᓕᕆᔨᒃᑯᓪᓗ 
ᑐᑭᒧᐊᒍᑎᒃᓴᓕᐊᖓ

• ᐋᓐᓂᐊᖃᕐᓇᖏᑦᑐᓕᕆᔨᒃᑯ 
ᐃᓄᓕᕆᔨᑯᓪᓗ ᑎᒥᒧᑦ 
ᐊᑐᕐᓂᓕᓐᓂ ᑐᓐᖓᕕᓕᐊᖓ 
ᐊᐅᓚᔾᔪᑎᒃᓴᒧᑦ

• ᐋᓐᓂᐊᖃᕐᓇᖏᑦᑐᓕᕆᔨᒃᑯ 
ᐃᓄᓕᕆᔨᑯᓪᓗ ᐃᓄᓕᒫᑦ 
ᖃᓄᐃᓐᖏᑲᓐᓂᕈᑎᒃᓴᖏᓐᓄᑦ 
ᑐᑭᒧᐊᒍᑎᑦ

• ᐋᓐᓂᐊᖃᕐᓇᖏᑦᑐᓕᕆᔨᒃᑯ 
ᐃᓄᓕᕆᔨᑯᓪᓗ 
ᓂᕿᑦᓴᖃᑦᓯᐊᕐᓂᖅ 
ᖃᐅᔨᓴᖅᑕᐅᓂᖓ

• ᐊᔪᖅᓴᖏᑉᐹᓪᓕᕈᑎᒃᓴᒧᑦ 
ᐃᑯᓪᓚᐅᒥᒍᑎᒃᓴᓕᕆᔾᔪᑕᐅᔪᖅ 
ᒐᕙᒪᑎᒍᑦ ᐃᓄᓕᒫᑦ ᐃᓚᐅᓪᓗᑎᒃ

• ᐋᓐᓂᐊᖃᕐᓇᖏᑦᑐᓕᕆᔨᒃᑯ 
ᐃᓄᓕᕆᔨᑯᓪᓗ 
ᓂᕆᔭᒃᓴᖃᖅᑎᓯᑦᓯᐊᖃᑦᑕᓂᕐᒧᑦ 
ᑮᓇᐅᔭᖅᑑᑎᒃᓴᓂᒃ ᑐᒃᓯᕋᐅᑎᖓ 
ᑲᓇᑕ ᒐᕙᒪᖓᓂᒃ

• ᐋᓐᓂᐊᖃᕐᓇᖏᑦᑐᓕᕆᔨᒃᑯ ᐃᓄᓕᕆᔨᑯᓪᓗ 
ᐊᔾᔨᒌᓐᖏᑦᑐᓂᒃ ᑎᑎᕋᕐᓯᒪᔪᑦ ᐊᑐᐊᒐᒃᓴᓄᑦ ᓇᓖᕌᕐᕕᒃᓴᑦ

• ᐋᓐᓂᐊᖃᕐᓇᖏᑦᑐᓕᕆᔨᒃᑯ ᐃᓄᓕᕆᔨᑯᓪᓗ 
ᐅᓪᓛᕈᒻᒥᓴᖅᑎᑦᓯᖃᑦᑕᓂᕐᒧᑦ ᐋᔩᕋᕈᑎᒃᓴᖅ ᑎᑎᕋᖅᑕᐅᔪᖅ

• ᑮᓇᐅᔭᖅᑑᑎᒃᓴᑦ 2012-2014 ᓇᓗᓇᐃᖅᑕᐅᓂᖓ

• ᓄᓇᕗᒻᒥ ᐊᔪᖅᓴᖏᒃᑲᓐᓂᕈᑎᒃᓴᒧᑦ 
ᑐᖅᑲᑕᕐᕕᒃ ᓴᖅᑭᖅᑕᐅᔪᖅ

• ᐱᓕᕆᕝᕕᑦᑎᒍᑦ ᓄᓇᕗᑦ ᒐᕙᒪᖓᓂ 
ᐊᔪᖅᓴᖏᒃᑲᓐᓂᕈᑎᒃᓴᒧᑦ 
ᐱᔭᕆᐊᑭᓪᓕᑎᕆᔩᑦ ᓴᖅᑭᖅᑕᐅᔪᑦ

• ᐃᓄᐃᑦ ᓄᑕᖅᑲᑦ 
ᖃᐅᔨᓴᖅᑕᐅᒍᑎᒥᓂᖏᑦ 
ᐅᓂᒃᑳᓯᐅᖅᑕᐅᓂᒃᑯᑦ ᓴᖅᑭᖅᑕᐅᔪᑦ

• ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ 
ᓂᕆᔭᒃᓴᖃᖅᑎᓯᑦᓯᐊᖃᑦᑕᓂᕐᒧᑦ 
ᑲᑎᒪᔨᕋᓛᑦ ᐱᔭᕆᐊᑭᓪᓕᑎᕆᔩᑦ 
ᓴᖅᑭᖅᑕᐅᔪᑦ

• ᓄᓇᕐᔪᐊᒥ ᑲᑎᒪᔨᖏᑦ ᑐᑭᓯᓂᐊᖅᑎ ᑲᓇᑕᒧᐊᖅᑐᖅ
• “ᓂᕿᖃᖅᑎᑦᓯᓂᖅ ᐃᓚᓐᓂᒃ” ᓴᖅᑭᖅᑕᐅᔪᖅ
• ᓂᖀᑦ ᐊᑭᑐᓗᐊᕐᓂᖏᓐᓂᒃ ᓴᖅᑭᑎᑦᓯᒋᐊᒃᑲᓂᕐᓂᒃ 
• ᓄᓇᕗᒻᒥ ᓂᕆᔭᒃᓴᖃᖅᑎᓯᑦᓯᐊᖃᑦᑕᓂᕐᒧᑦ 

ᑲᑐᔾᔨᖃᑎᒌᑦᑐᑦ ᐱᓕᕆᕙᓪᓕᐊᓕᖅᑐᑦ
• ᓄᓇᕗᒻᒥ ᓂᕆᔭᒃᓴᖃᖅᑎᓯᑦᓯᐊᖃᑦᑕᓂᕐᒧᑦ 

ᑐᑭᒧᐊᒍᑎᒃᓴᖅ ᑭᖑᓪᓕᐹᕐᓯᐅᑎᖓ
• ᑐᑭᓯᐅᒪᖃᑎᒌᓐᓂᒃᑯᑦ ᐊᖏᖃᑎᒌᒍᑦ 

ᐊᑎᓕᐅᖅᑕᐅᔪᖅ ᓄᓇᕗᑦ ᒐᕙᒪᖓᓄᑦ ᐊᒻᒪᓗ 
ᑐᓐᖓᕕᒃᑯᓐᓄᑦ ᓄᓇᕗᒻᒥ ᐊᖓᔪᖅᑲᐅᑏᑦ 
ᑲᑎᒪᓂᖏᓐᓄᑦ ᐊᔪᖅᓴᖏᒃᑲᓐᓂᕈᑎᒃᓴᒧᑦ 
ᐃᑯᓪᓚᐅᒥᒍᑎᒃᓴᒧᑦ

• “ᒪᑭᒪᓂᕐᒧᑦ ᐸᕐᓇᐅᑎ” 
ᓴᖅᑭᖅᑕᐅᔪᖅ

• ᓄᓇᕗᒻᒥ 
ᓂᕆᔭᒃᓴᖃᖅᑎᓯᑦᓯᐊᖃᑦᑕ
ᓂᕐᒧᑦ ᑲᑐᔾᔨᖃᑎᒌᑦ 
ᐅᖃᐅᓯᐅᔪᑦ

• ᓄᓇᕗᑦ ᒐᕙᒪᖓᑕ 
ᐱᓂᐊᕐᓂᕋᐅᑎᖓ 
“ᑕᒪᑉᑕ” 
ᓴᖅᑭᖅᑕᐅᔪᖅ

• ᓄᓇᕗᒻᒥ ᐊᖓᔪᖅᑲᐅᑏᑦ ᑲᑎᒪᓂᖓ 
ᐊᔪᖅᓴᕈᓐᓃᐹᓪᓕᕈᑎᒃᓴᓄᑦ 
ᐃᑯᓪᓚᐅᒥᒍᑎᒃᓴᖅ 
ᓴᖅᑭᖅᑕᐅᔪᒫᕐᓂᐊᖅᑐᖅ

• ᓄᓇᕗᒻᒥ ᐊᔪᖅᓴᓂᕐᒧᑦ ᒪᓕᒐᑦᓴᖅ 
ᓴᖅᑭᖅᑕᐅᕙᓪᓕᐊᓂᐊᕐᓂᖓ

• ᑲᓇᑕ ᐃᒃᓯᕙᐅᑕᕆᔭᐅᖏᓐᓇᓂᐊᖅᑐᖅ 
ᐅᑭᐅᖅᑕᖅᑐᒥ ᑲᑎᒪᔨᓄᑦ

• ᓄᓇᕐᔪᐊᒥ ᑲᑎᒪᔨᖏᓐᓃᖓᖅᑐᖅ 
ᑐᑭᓯᓂᐊᖅᑎ ᓴᖅᑮᓂᐊᖅᑐᖅ ᐅᓂᒃᑳᓂᒃ 
ᑲᓇᑕᒧᐊᓚᐅᕐᓂᕐᒥᓂᒃ 
ᐅᓂᒃᑳᕐᓯᐅᕆᐊᖅᑐᕐᖢᓂ ᓄᓇᕐᔪᐊᖅ 
ᑲᑎᒪᔨᖏᑕ ᑭᒃᑯᑐᐃᓐᓇᕐᓄᑦ 
ᐱᔪᓐᓇᐅᑎᓕᕆᔨᒃᑯᑦ ᑲᑎᒪᔨᖏᓐᓄᑦ

2003-2004 2007-2008 2008-2009 2009-2010 2010–2011 2011–2012 2012–2013 2013–20142005–2006 2006-20072004–2005

ᐅᔾᔨᓇᕐᓂᖏᑦ 
ᖃᓄᐃᓕᐅᕐᓂᐅᖃᑦᑕᕐᓯᒪᔪᑦ

ᑐᑭᒧᐊᒍᑎᒃᓴᐊᓕᖑᔪᑦ 

• ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔫᓕᕆᔨᒃᑯᓪᓗ 
ᑐᑭᒧᐊᒍᑎᒃᓴᓕᐊᖓ

• ᐋᓐᓂᐊᖃᕐᓇᖏᑦᑐᓕᕆᔨᒃᑯ 
ᐃᓄᓕᕆᔨᑯᓪᓗ ᑎᒥᒧᑦ 
ᐊᑐᕐᓂᓕᓐᓂ ᑐᓐᖓᕕᓕᐊᖓ 
ᐊᐅᓚᔾᔪᑎᒃᓴᒧᑦ

• ᐋᓐᓂᐊᖃᕐᓇᖏᑦᑐᓕᕆᔨᒃᑯ 
ᐃᓄᓕᕆᔨᑯᓪᓗ ᐃᓄᓕᒫᑦ 
ᖃᓄᐃᓐᖏᑲᓐᓂᕈᑎᒃᓴᖏᓐᓄᑦ 
ᑐᑭᒧᐊᒍᑎᑦ

• ᐋᓐᓂᐊᖃᕐᓇᖏᑦᑐᓕᕆᔨᒃᑯ 
ᐃᓄᓕᕆᔨᑯᓪᓗ 
ᓂᕿᑦᓴᖃᑦᓯᐊᕐᓂᖅ 
ᖃᐅᔨᓴᖅᑕᐅᓂᖓ

• ᐊᔪᖅᓴᖏᑉᐹᓪᓕᕈᑎᒃᓴᒧᑦ 
ᐃᑯᓪᓚᐅᒥᒍᑎᒃᓴᓕᕆᔾᔪᑕᐅᔪᖅ 
ᒐᕙᒪᑎᒍᑦ ᐃᓄᓕᒫᑦ ᐃᓚᐅᓪᓗᑎᒃ

• ᐋᓐᓂᐊᖃᕐᓇᖏᑦᑐᓕᕆᔨᒃᑯ 
ᐃᓄᓕᕆᔨᑯᓪᓗ 
ᓂᕆᔭᒃᓴᖃᖅᑎᓯᑦᓯᐊᖃᑦᑕᓂᕐᒧᑦ 
ᑮᓇᐅᔭᖅᑑᑎᒃᓴᓂᒃ ᑐᒃᓯᕋᐅᑎᖓ 
ᑲᓇᑕ ᒐᕙᒪᖓᓂᒃ

• ᐋᓐᓂᐊᖃᕐᓇᖏᑦᑐᓕᕆᔨᒃᑯ ᐃᓄᓕᕆᔨᑯᓪᓗ 
ᐊᔾᔨᒌᓐᖏᑦᑐᓂᒃ ᑎᑎᕋᕐᓯᒪᔪᑦ ᐊᑐᐊᒐᒃᓴᓄᑦ ᓇᓖᕌᕐᕕᒃᓴᑦ

• ᐋᓐᓂᐊᖃᕐᓇᖏᑦᑐᓕᕆᔨᒃᑯ ᐃᓄᓕᕆᔨᑯᓪᓗ 
ᐅᓪᓛᕈᒻᒥᓴᖅᑎᑦᓯᖃᑦᑕᓂᕐᒧᑦ ᐋᔩᕋᕈᑎᒃᓴᖅ ᑎᑎᕋᖅᑕᐅᔪᖅ

• ᑮᓇᐅᔭᖅᑑᑎᒃᓴᑦ 2012-2014 ᓇᓗᓇᐃᖅᑕᐅᓂᖓ

• ᓄᓇᕗᒻᒥ ᐊᔪᖅᓴᖏᒃᑲᓐᓂᕈᑎᒃᓴᒧᑦ 
ᑐᖅᑲᑕᕐᕕᒃ ᓴᖅᑭᖅᑕᐅᔪᖅ

• ᐱᓕᕆᕝᕕᑦᑎᒍᑦ ᓄᓇᕗᑦ ᒐᕙᒪᖓᓂ 
ᐊᔪᖅᓴᖏᒃᑲᓐᓂᕈᑎᒃᓴᒧᑦ 
ᐱᔭᕆᐊᑭᓪᓕᑎᕆᔩᑦ ᓴᖅᑭᖅᑕᐅᔪᑦ

• ᐃᓄᐃᑦ ᓄᑕᖅᑲᑦ 
ᖃᐅᔨᓴᖅᑕᐅᒍᑎᒥᓂᖏᑦ 
ᐅᓂᒃᑳᓯᐅᖅᑕᐅᓂᒃᑯᑦ ᓴᖅᑭᖅᑕᐅᔪᑦ

• ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ 
ᓂᕆᔭᒃᓴᖃᖅᑎᓯᑦᓯᐊᖃᑦᑕᓂᕐᒧᑦ 
ᑲᑎᒪᔨᕋᓛᑦ ᐱᔭᕆᐊᑭᓪᓕᑎᕆᔩᑦ 
ᓴᖅᑭᖅᑕᐅᔪᑦ

• ᓄᓇᕐᔪᐊᒥ ᑲᑎᒪᔨᖏᑦ ᑐᑭᓯᓂᐊᖅᑎ ᑲᓇᑕᒧᐊᖅᑐᖅ
• “ᓂᕿᖃᖅᑎᑦᓯᓂᖅ ᐃᓚᓐᓂᒃ” ᓴᖅᑭᖅᑕᐅᔪᖅ
• ᓂᖀᑦ ᐊᑭᑐᓗᐊᕐᓂᖏᓐᓂᒃ ᓴᖅᑭᑎᑦᓯᒋᐊᒃᑲᓂᕐᓂᒃ 
• ᓄᓇᕗᒻᒥ ᓂᕆᔭᒃᓴᖃᖅᑎᓯᑦᓯᐊᖃᑦᑕᓂᕐᒧᑦ 

ᑲᑐᔾᔨᖃᑎᒌᑦᑐᑦ ᐱᓕᕆᕙᓪᓕᐊᓕᖅᑐᑦ
• ᓄᓇᕗᒻᒥ ᓂᕆᔭᒃᓴᖃᖅᑎᓯᑦᓯᐊᖃᑦᑕᓂᕐᒧᑦ 

ᑐᑭᒧᐊᒍᑎᒃᓴᖅ ᑭᖑᓪᓕᐹᕐᓯᐅᑎᖓ
• ᑐᑭᓯᐅᒪᖃᑎᒌᓐᓂᒃᑯᑦ ᐊᖏᖃᑎᒌᒍᑦ 

ᐊᑎᓕᐅᖅᑕᐅᔪᖅ ᓄᓇᕗᑦ ᒐᕙᒪᖓᓄᑦ ᐊᒻᒪᓗ 
ᑐᓐᖓᕕᒃᑯᓐᓄᑦ ᓄᓇᕗᒻᒥ ᐊᖓᔪᖅᑲᐅᑏᑦ 
ᑲᑎᒪᓂᖏᓐᓄᑦ ᐊᔪᖅᓴᖏᒃᑲᓐᓂᕈᑎᒃᓴᒧᑦ 
ᐃᑯᓪᓚᐅᒥᒍᑎᒃᓴᒧᑦ

• “ᒪᑭᒪᓂᕐᒧᑦ ᐸᕐᓇᐅᑎ” 
ᓴᖅᑭᖅᑕᐅᔪᖅ

• ᓄᓇᕗᒻᒥ 
ᓂᕆᔭᒃᓴᖃᖅᑎᓯᑦᓯᐊᖃᑦᑕ
ᓂᕐᒧᑦ ᑲᑐᔾᔨᖃᑎᒌᑦ 
ᐅᖃᐅᓯᐅᔪᑦ

• ᓄᓇᕗᑦ ᒐᕙᒪᖓᑕ 
ᐱᓂᐊᕐᓂᕋᐅᑎᖓ 
“ᑕᒪᑉᑕ” 
ᓴᖅᑭᖅᑕᐅᔪᖅ



ᓄᓇᕗᒻᒥ ᓂᕆᔭᒃᓴᖃᑦᑎᐊᖅᑐᓕᕆᔨᑦ ᑲᑐᔾᔨᖃᑎᒌᑦ 

ᐊᕐᕌᒍᓕᒫᖅᓯᐅᑦ ᐅᓂᒃᑳᖅ 2012-2013


